
Tarixda «Buyuk Ipak Yo’li» katta ahamiyatga egadir. Qadim-qadim zamonlar tarixiga ko’z tashlar ekanmiz, jamiyat taraqqiyotini bronza davridan ham ilgarigi davrlardan boshlab hududlararo bog’lovchi vosita sifatida unga xos ixtisoslashgan yo’llar paydo bo’lganligini ko’ramiz. Tarixda miloddan avvalgi VI-IV asrlarda Eron ahamoniylari saltanati davrida lining hududi bo’ylab «shoh yo’li» o’tgan. Undan ham ilgariroq O’rta va Yaqin Sharqda Badahshon lazuritiga bo’lgan ehtiyoj «lazurit yo’li»ning vujudga kelishiga sabab bo’lgan. Badahshon lazuritlari Mesopotamiya va Misr podsholari saroylarini, ibodatxonalarini bezagan, ayollarning turli taqinchoqlarini ishlashda keng qo’llanilgan. G’arb bilan Sharqni bir necha ming yillar davomida bir-biriga bog’lab kelgan qadimgi yo’llardan biri «Buyuk Ipak Yo’li»dir. Bu yo’lda fanga «Ipak yo’li» nomi bilan faqat XIX asrning 70-yillaridan boshlab nemis olimi Ferdinand Fon Rixtgofen tomonidan kiritildi. Unga qadar bu yo’l «G’arbiy meridional yo’l» deb atalar edi. Ana shu karvon savdo yo’lini asl mazmunini tashkil etgan ipak qachon va qayerda paydo bo’ldi, degan masalada fanda har xil qarashlar bor. Bu to’g’rida turli xil rivoyat va afsonalar to’qilgan
.

Fanda ipakning vatani Xitoy deb tan olinganligi sir emas. Ammo hind olimi Mukerji Hindistonda ipakning qachon paydo bo’lganligi haqida aniq va ishonarli ma’lumot bera olmasada, u ipakning Xitoyda paydo bo’lib, u yerdan boshqa yerlarga tarqalganligi haqidagi fikrga qo’shilmaydi. U Hindistonda ham tog’li tumanlarda yovvoyi ipak qurti tut daraxtlari ustida pilla o’rashlarini ta’kidlaydi. Xitoyda ipakning paydo bo’lishi haqida juda ko’p rivoyatlar bor. Xitoy hukmdori Chin Chong ipak va ipak qurti, tut daraxti maydonlarini kengaytirish haqida katta g’amxo’rlik qilgan. Rivoyatlarning birida miloddan avvalgi 2698-yilda, yana bir rivoyatda esa miloddan avvalgi 2600-yilda Xitoy malikasi Si Ling Chi bog’da, tut daraxtlari soyasida choy ichib o’tirgan paytida uning piyolasiga yuqoridan pilla tushib, issiq choyda yumshab, uning tolalari yoyilib ketadi. Malika Si pilla iplarini piyoladan olib tashlashga qancha urinmasin, uning uzundan uzun tolalari chuvalib bo’lmaguncha choyni ipak ipdan tozalay olmaydi. Rivoyatda aytilishicha, pilla tolasini olish usuli ana shu voqeadan so’ng ma’lum bo’lgan. Xitoy xalqi pilla kalavasini topib olishni Osmon xudosi — Si Ling Chiga bog’laydi. Si — bu Osmon xudosining nazari tushgan malika, deb u ilohiylashtirilgan va unga atab ibodatxonalar qurilgan. Hozirgacha Xitoyda malika Siga atab har yili ipak bayrami o’tkazilar ekan. Xitoy yilnomalari Fu Gi ismli hunarmandning miloddan avvalgi 3400-yilda musiqa asbobi yasab, uning torlarini ipakdan qilganligini xabar beradi. Xullas, ipakning vatani Xitoy bo’lganligiga shubha yo’q. «Ipak yo’li» Xitoydagi ana shu ipak savdosi bilan bog’langan yo’ldir. Xitoyda ipakchilikning dastlab keng tarqalgan joyi Xuanxe daryosining quyi havzasida joylashgan Shandun viloyatidir. Qadimgi Xitoydagi Sian shahri (Shensi viloyati) «Ipak yo’li»ning boshlanish nuqtasi hisoblanadi. Yunon muxarrirlarining ma’lumotlariga qaraganda Xitoy ipagi Shimoliy Qora dengiz tumanlarida va Yaqin Sharq mamlakatlarida miloddan avvalgi V asrdan boshlab ma’lum. O’rta Osiyo hududlarida esa Sopollitepada olib borilgan izlanishlarga qaraganda, ipakchilik janubiy viloyatlarda bronza davridan (miloddan avvalgi II mingyillik o’rtalaridan) mavjud bo’lgan. Sopollitepadan topilgan ipak matolari Xitoy dan keltirilgan matolarmi yoki shu yerning o’zida yetishtirilgan matolarmi, degan masala hozircha javobsiz qolmoqda. Akademik A.Asqarov ma’lumotlariga qaraganda «Buyuk ipak yo’li» yuqorida ta’kidlanganidek Xitoyning qadimgi markazi Siandan boshlanib, Lanchjou orqali Dunxuanga keladi. By yerda u ikkiga ajraladi. Ipak yo’lining janubi-garbiy tarmog’i Taklamakon sahrosi orqali Xotanga, undan Yorkentga kelib, Pomir tog’ining daralari orqali Vahonga, undan Baqtriyaning bosh shahri Zariaspga (Balx) kelgan. Balxda yo’l yana uch tarmoqqa ajraladi, g’arbiy tarmog’i Marvga, janubiy tarmog’i Hindistonga, shimoliy tarmog’i Termiz orqali Darband, Nautaq Samarqandga qarab ketadi
.

Buyuk Ipak Yo’li Kushon podsholigi davrida gullab-yashnagan. Buning sababi Kushon davlati o`lkan sarhadlarga ega bo’lib, davlatning shahar va qishloqlarida savdo-sotiq, hunarmandchilik, qishloq xo’jalik sohalari rivojlangan.  So’nggi yillarda olib borilgan ko’plab arxeologik tadqiqotlar Kushon davri O’rta Osiyo xalqlarining moddiy madaniyatini o`rganish bo`yicha boy materiallar berib, keng imkoniyatlar yaratdi. Ushbu tadqiqotlar natijalariga ko`ra, mil.avv. I ming yillikning oxiri-milodning dastlabki asrlari O`rta Osiyoda xo`jalik va madaniy xayot darajasining ko`tarilgan davri bo`ldi. Janubiy Turkmaniston va Xorazm, Buxoro va Samarqand, Surxon vohasi, Vaxsh, Qashqadaryo va Farg`ona vodiysidan topilgan shu davrga oid arxeologik topilmalar sug`orma dehqonchilikning anchagina rivojlanganligidan dalolat beradi. Dehqonchilikning rivoji tufayli keng hududlar o`troq aholi tomonidan jadallik bilan rivojlanadi. Misol uchun, E.V.Rtveladzening tadqiqotlariga ko`ra, faqatgina Shimoliy Baktriyada (Surxon voxasi) 120 dan ziyod kushon davriga oid aholi shahar va qishloqlari aniqlangan. Bu davrda dehqonchilik nafaqat tekisliklarda balki tog`li hududlarga yoyiladi. Zarafshon va Qashqadaryoning yuqori oqimidagi tog`li hududlardan dehqonchilik manzilgohlari topib o`rganilgan. Bu davrda shuningdek, Xorazmda, Zarafshonda, Surxon vohasida ilgarigi davrdagiga nisbatan anchagina murakkablashgan sug`orish inshootlari barpo etiladi. Dehqonchilik qurollarida ham o`zgarishlar sodir bo`ladi. Samarqand yaqinidagi Talibarzu yodgorligidan I-III asrlarga oid yer haydaydigan omochning temir uchi topilgan.

Bu davrda O`rta Osiyo shaharlari ham yuqori darajada rivoj topadi. Kushon davri ko`pgina viloyatlar va vohalarda o`tgan davrlarga nisbatan yirik shahar markazlari, kichik shaharchalar va shahar tipidagi manzilgohlar sonining ancha ko`payganligi kuzatiladi. Kushon davri shaharlari viloyatlar, ayrim vohalar va tumanlarning ma’muriy-siyosiy markazlari hisoblanib, ularning saqdanib qolgan xarobalarida qal’alar alohnda ajalib turadi. Bunday qal’alar Samarqanddagi Afrosiyobda, Marvdagi Govurqal’ada, Qarshi vohasidagi Yerqo`rg`onda, Eski Termizda, Dalvarzintepa va boshqalarda yaqqol ko`zga tashlanadi.

Shuningdek, Kushon davri shaharlari diniy-mafkuraviy markazlar vazifasini ham bajarib, ularda yirik-yirik topinish joylari va diniy marosimlar o`tkaziladigan inshootlar joylashgan. Xorazmdagi Tuproqqal’a, Balxdagi budda majmuasi, Termizdagi budda ibodatxonalari, Kuvadagi budda saroyi shular jumlasidandir.

Kushon davri shaharlari hunarmandchilik va savdo-sotiqning ham markazi edi. O`rta Osiyoning barcha hududlaridan juda ko`p- sonli hunarmandchilik buyumlari, sopolchilik xumdonlari, metalni qayta ishlashning izlari, zargarlik buyumlari, harbiy va xo`jalik qurol-yarog`lari topib o`rganilgan.

Kushon davlatida tashqi va ichki savdo ham taraqqiy etadi. Kushonlar buyuk ipak yo`lining sharqiy qismi nazoratini o`z qo`llariga olgan edilar. Chetdan keltirilgan ipak, mo`yna, bronza ko`zgular, muxrlar, shisha idishlar, haykalchalar tashqi savdo taraqqiyotidan dalolat bersa, ko`plab hunarmandchilik buyumlari hamda kumush va bronza tetradraxmlar (tangalar) ichki savdo rivojlanganligini isbotlaydi
.

O`z gullab-yashnagan davrida Kushon davlati ko`plab xalqlar va elatlar yashab turgan hududlarni egallagan edi. Ushbu xalqlar va elatlar turli tillarda gaplashganlar, yozuvning turli tartibidan foydalanganlar hamda turli diniy e’tiqodlarda bo`lganlar. Moddiy madaniyat buyumlarida ham ayrim farqlar kuzatiladi. Shunga qaramasdan Kushonlar davri madaniyatiga ko`pgina umumiylik seziladi. Ammo, butun Kushon davlatida yagona madaniyat hukm surganligi haqida fikr aytib bo`lmaydi. Bu o`lkan davlatning har bir viloyati qaysidir tomonlari bilan o`ziga xos bo`lgan madaniyatga ega bo`lgan.

Avvalambor, Shimoliy Baktriya (Surxon vohasi) haqida so`z yuritadigan bo`lsak, bu viloyat Kushon davlatining eng yirik viloyatlaridan biri bo`lib, madaniyati yuksak darajada rivojlangan edi. Ta’kidlash lozimki, O`rta Osiyoda buddizmning yoyilishi milodning birinchi asridan boshlab aynan Baktriya-Toxariston hududlaridan boshlangan. Hozirgi kunda bu hududlardan undan ziyod budda ibodatxonalari, yuzdan ortiq budda haykallari aniqlanib o`rganilgan. Ulardan eng mashhurlari Termiz yaqinidagi Qoratepa ibodatxonalari, Zartepa va Ayritom topilmalari, Dalvarzintepa ibodatxonalari hisoblanadi. Shimoliy Baktriyaning o`ziga xos madaniyati   me’morchilik   sana’tida   (binolar   ustunlari   va peshtoqlarning bezatilishi), shaharsozlik madaniyatida, kulolchilik va zargarlik buyumlarida ham o’z aksini topadi.

I-Bob: Qadimgi savdo yo’llarining paydo bo’lish jarayoni

1.1.Qadimgi savdo yo’llarining shakllanishi

So`nggi yillarda Markaziy Osiyo va qo`shni hududlarda olib borilgan tarixiy-arxeologik tadqiqjtlar bu mintaqa Qadimgi Sharq sivilizatsiyasining shakllanishi va rivojlanishida o’ziga xos o`rin tutganligini ko’rsatuvchi ko’plab ashyoviy dalillarni yuzaga chiqdirdi. Ularga asoslanib, biz "Markaziy Osiyo sivilizatsiyasi", "O’rta Osiyo sivilizatsiyasi" "Turon" yoki "Turkiston sivilizatsiyasi" kabi tarixiy tushunchalardan ilmiy tadqiqotlarda keng foydalana boshladik. Prezidentimiz ta’kidlab o’tganlaridek hozirgi O’zbekiston hududining o`lkan Yevroosiyo mintaqasi markazida, muhim tranzit yo’llari kesishgan chorraxada joylashganligi tarixan belgilangan bo`lib bu vatanimizni kishilik tarixining ilk bosqichlaridayoq Sharq va Rarb dunyosi uzaro muloqotga kirishadigan joy sifatidagi ahamiyatini belgilab berdi
. Shu tufayli ham tarix fanining hozirgi taraqqiyot bosqichida vatanimiz tarixini jahon sivili​zatsiyasining muhim tarkibiy qismi sifatida o’rganish dolzarb vazifa sifatida kun tartibiga qo`yilmoqda O’rta Osiyo sivilizatsiyasining shakllanishi va bosqichma-bosqich rivojlanib borishda mintaqaviy va trans-mintakaviy iqtisodiy-madaniy aloqalar tizimi faoliyati yetakchi o`rin egallaydi. Mintaqamizda qadim aloqa-savdo yo’llarining shakllanishi va rivojlanishi murakkab tarixiy jarayon bo`lib, u iqtisodiy xo`jalik turlarining paydo bo`lishi, tarqalishi va evolyutsiyasi, qadimgi aholi migratsiyasi va etnogenez jarayonlari, urbaniza​siya va shaharsozlik madaniyati rivoji, o`zaro mahsulot almashuvi, savdo-sotiqning vujudga kelishi va rivoj​lanishi, ilk ulov va transport vositalaridan foydalanishga o`tilishi, uning ahamiyati hamda qator ijtimoiy-siyosiy, iqtisodiy, madaniy jarayonlar bilan bog`lik xolda kechdi. Bu jarayonlarning ilmiy o`rganish va taxlil qilish o’rta Osiyo tarixining ko’pgina muhim hodisalariga baxo berishda, turli tarixiy davrlardagi ijtimoiy-iqtisodiy va madaniy hayotdagi an’analarni aniqlashtirishda katta o`rin tutadi.

Asrlar mobaynida xalqaro savdo va aloqa yo’llari chorraxasida joylashgan, "xunarmandchilikda, dehqonchilikda va savdo-sotiqda qadim an’analarga ega bo`lgan" mamlakatimiz va umuman O’rta Osiyo mintaqasida XX-XXI asr boshlarida olib borilgan tarixiy-arxeologik tadqiqotlar bu hududdagi qadim makonlar va madaniyatlar O’rtasidagi o`zaro aloqalardan dalolat beruvchi, qadim tosh davridayoq ilk aloqalar uchun xizmat qilgan yillar shakllana boshlaganligini ko’rsatuvchi ko’plab ashyoviy dalillarni yuzaga chiqardi. Bu moddiy manbalar O’rta Osiyo xalqlari ilk yozma manbalar — «Avesto», amoniy shohlarning qoyatosh bitiklari, Qadim Yunon, Rim, Xitoy tarixchi va geograflarining asarlarida tilga olinishdan ancha ilgariroq rivojlangan madaniyat barpo etganliklarini ko’rsatib berdi. Bu ma’lumotlar ajdodlarimiz yaratgan qadimiy madaniyatning tarixiy ildizlari va asoslarini aniqlashtirish, ichki va tashqi aloqalar yo’nalishlarini o`rganishni zamonaviy o’zbek tarixshunosligi oldida turgan muhim vazifalardan biri sifatida qarashga majbur etmoqda.

Markaziy Osiyo va Qadim Sharq mamlakatlarining iqtisodiy-madaniy aloqalarida muhim urin tutgan aloqa-savdo yo’llari ilmiy adabiyotlarda turli ramziy nomlar bilan atalib kelinayotganligini ko`ramiz. Ular ichida xalqaro aloqalarda muhim o’rin tutgan mahsulotlar nomi bilan ataluvchi yo’llar (Lojuvard yo’li, Oltin yo’li, Ipak yo’li, Nefrit yo’li), tarixiy shaxs faoliyati (Shoh yo’li) yoki geografik hudud nomi va xususiyati (Dasht yo’li, Badaxshon yo’li, Samarqand yo’li, Kavkaz yo’li va bonshqalar) bilan bog`lik nomlarni ko`rishimiz mumkin. Ahamiyatiga ko’ra transmintaqaviy, mintaqalararo va mahaliy yo’llarga bo`linadigan ushbu kommunikatsiya tizimi faoliyatini o`rganish bo`yicha bir qator ishlar olib borilgan
.

XX asrning ikkinchi yarmidan boshlab mintaqaning Qadim davr va O’rta asrlardagi aloqa-savdo yo’llari tarmoqlari, yo’l bo’yi inshootlarini rasmiy o`rganish bo`yicha mintaqa tarixchi olimlari tomonidan olib boril​gan tadqiqotlarning ahamiyati, ayniqsa, katta bo’ldi (Mas​soy M.Ye, 1935; 1966; Baypakov K.M., 1991, 1998; Masson V.M., 1990; Rtveladze E.V., 1999; 2005; Buryakov Yu.F., 1972; 1978; 1990a; 1990v; 1997; 2000; 2004; Buryakov Yu.F., Gritsina A.A, 2006; Sag`dullayev A.S., 1978; 1981; 1990; 2000; Suleymanov R.X., 2000; Shirinov T., 1990; 2000; Xo`jayev A., 2007; Gritsina A.A., 1990; 1992; 2000; Agzamova G.A., 1990; 1991; 1992; 1996; 2000; 2003; 2005 va boshqalar). Bu masalaning ayrim jihatlari bo`yigcha yevropalik olimlar tomonidan ham XIX asrdan boshlab ilmiy tadqiqotlar olib borilgani ma’lum. Biz o`rganib chiqqan masalaga oid ilmiy ma’lumotlar mintaqamizning turli shaharlarida bo`lib o’tgan xalqaro miqyosdagi ilmiy anjumanlarda, O’zbekistonda o`tkazilgan Respublika ilmiy anjumanlari va ilmiy to’plamlar hamda ilmiy jurnallardagi ko’plab maqolalarda o’z aksini topgan. Bu ishlar mintaqadagi qadimgi yo’llar tarmoqlari va ularning evo-lyutsiyasi masalalari yoritilgani bilan katta ilmiy ahamiyat kasb etadi
.

Olib borilgan tadqiqotlarda asosiy e’tibor Buyuk ipak yo’li tarixini o`rganishga qaratib kelinmoqda. Bu jihatdan mintaqamiz hududining asrlar mobaynida Buyuk ipak yo’li bo`yidagi markaziy hudud, Sharq va G`arb sivi-lizatsiyalari uchrashadigan, hamkorlik qiladigan joy sifatida mashhur bo’lgani katta ahamiyatga ega. Prezidentimiz ta’kidlab o’tganidek Buyuk ipak yo’li "2000 yildan oshiqroq vaqt mobaynida Sharq bilan G’arbni savdo-iqtisodiy rishtalar bilan bogladi. Mazkur mintaqada yashovchi xalqlarning madaniy-ma’naviy aloqalarini mustahkamladi". Shu sababli ham Ipak yo’lini tiklash hayotiy zaruratga aylandi. So`nggi yillarda O’zbekistonni Xitoy, Eron va Kavkazorti orqali Qora dengiz portlari, Afg`oniston orqali Hind okeani portlari bilan bog`laydigan zamonaviy yo’llarni barpo etish uchun katta ishlar amalga oshirilmoqda. Bularni amalga oshirishda qadimgi yo’llar yo’nalishlarini aniqlashtirish, to`plangan tajribalardan foydalanish amaliy ahamiyatga ega. Shu tufayli ham O’rta Osiyo, shu jumladan, O’zbekiston hududidagi qadimgi aloqa-savdo yillarining shakllanishi va rivojlanishi bosqichlarini o’rganish zamonaviy o’zbek tarixshunosligidagi dolzarb muammolardan biriga aylandi. Zero, bugungi kunda O’zbekistonning dunyodagi ko’plab mamlakatlar bilan amalga oshirayotgan iqtisodiy-madaniy aloqalari rivoji ko’p jihatdan bu aloqalarning qadimgi davr va O’rta asrlardagi tarixiy an’analari, yo’nalishlari, hususiyatlari, harakterli belgilarini o’rganishga ham bog`liqdir.

Mintaqamizning tashqi aloqalarida muhim o’rin tutgan va tranzit aloqa yo’llari ichida davriy jihatdan eng qadimgi hisoblanadigan "Lojuvard yo’li" Tog’li Badax​shondagi lojuvard konlaridan boshlanib Mesopotamiya va Misr hududigacha yetib borgan edi. Shumer va Akkaddagi hamda Misr shaharlaridagi tarixiy-arxeologik tadqiqotlar natijasida topilgan lojuvarddan yasalgan turli buyumlar shundan dalolat beradi. Badaxshon lojuvardi ko’rib chiqilayotgan davrda Hindistonga, mil.avv. I ming yillik o’rtalaridan boshlab Xitoyga ham yetkazib berilganligi ma’lum. 
Badaxshondagi lojuvard konlaridan boshlangan yo’l Amudaryoning chap qirg’og’ida, Ko`kcha daryosining Amudaryoga quyilish joyidan shimolroqda joylashgan Sho’rto’qay makoni orqali o’tgan. Bu yerda yo’l tarmoqlanib bir yo’nalishi Kobuldaryo vodiysi va Hindiqush tog’ dovonlari orqali Shimoliy Hindistonga olib borgan. Sho`rto`qay yodgorligi Badaxshon lojuvardini va O’rta Osiyoning markaziy hududlaridan keltiriladigan metall va nometall xom ashyo mahsulotlarini Hindistonga yetkazib berishda asosiy oraliq punkt vazifasini bajargan. Sho’rto’qaydan topilgan turli topilmalar ichida Badaxshon lojuvardidan tayyorlangan turli taqinchoqlar topilishi, Shimoliy Hindistondagi Xarappa madaniyati vakillari tomonidan barpo etilgan bu yodgorlik xarappaliklarning O’rta Osiyo hududi bilan bo’lgan aloqalarida, Xususan, Badaxshondagi lo​juvard konlari mahsulotlarini Shimoliy Hindistonga yetkazib berishda muhim oraliq punkt vazifasini bajarganligini ko’rsatadi. 

Sho’rto’qay orqali mil.avv. III ming yillikda Hindiston va O’rta Osiyoning turli hududlari o’rtasidagi iqtisodiy-madaniy aloqalar ham amalga oshirilganligi uning muhim tranzit yo’llar faoliyati bilan bog’liq ravishda shakllanganligini tasdiqlaydi.

Lojuvard yo’lining Sho’rto’qaydan Mesopatamiyaga qarab ketgan yo’nalishi hozirgi Afg’onistonning Qandahor shahri yaqinida topilgan Mundigak va Eroy Seyistonidagi Shahri So’xta yodgorliklari orqali o’tgan. Mutaxassislar Lojuvard yo’lining muhim oraliq punkti bo’lgan Mundigak shahri shakllanishida ushbu tranzit aloqa-savdo yo’li katta o’rin tutganligini qayd etishadi.

Ahamoniylar davrida O’rta Osiyo tashqi iqtisodiy-madaniy aloqalarida ham katta o’rin tutgan tranzit yo’llar faoliyat ko’rsatgan. Mil.avv. VI asrning so’nggi choragida, Doro I hukmronligi davrida «Shoh yo’li» nomini olgan aloqa yo’li faoliyatini boshlagan edi. Ahmoniylarning yirik savdo va ma’muriy markazlaridan bo’lgan Sard va Suza shahaarini bog’lovchi yo’l Lidiya, Frigiya, Kappodokiya, Kilikiya, Armeniya, Matiyen va Kissiya orqali o’tgan. Kisiyadagi Xoaspa daryosi bo’yida Suza shahri joylashgan edi. Bu yo’lning uzunligi 13 500 stadiyni (2400 km.) tashkil etib, har 24-25 km. masofada bekatlar qurilgan bo’lgan. Shoh yo’li bo’ylab pochta-aloqa xizmati juda yaxshi yo’lga quyilgan bo’lib, shoshilinch xabar olib ketayotgan chopar bu bekatlarda otni almashtirishi, xabar yoki xatni boshqa maxsus choparlarga berishi mumkin bo’lgan. Shu tariqa shoshilinch xabar va ma’lumotlar o`lkan imperiyaning turli burchaklaridan poytaxt shaharga juda qisqa muddatda yetkazib berilgan
.

So’nggi arxeologik tadqiqotlarning ko’rsatishicha, bu davrda O’rta Osiyo hududida ham bir kunlik yo’l masofasida, ya’ni har 24-25 km.da maxsus rabotlar barpo etila bosh​lagan. Bu rabotlar mustahkamlangan istehkom ko’rinishida bo’lib, karvon yo’llarini qo’riqlash vazifasini bajaruvchi kichik harbiy qismlar ham shu yerda joylashtirilgan edi. Shu tariqa mil. avv. V-IV asrlarda O’rta Osiyoning janubiy hududlarida ham Ahamoniylar saltanatining markaziy viloyatlarida faoliyat ko’rsatuvchi yo’llarga monand aloqa yo’llari tizimi barpo etila boshlaydi. Bu "O’rta Osiyoda pochta-aloqa xizmati eng qadim davrlardayoq faoliyat ko’rsatganligini bildiruvchi muhim dalildir.

Ahamoniylar saltanati tarkibiga kirgan O`rta Osiyo satrapliklarining markaziy shaharlaridan Persepol, Suza va imperiyaning boshqa yirik shaharlariga olib boruvchi aloqa-savdo yo’llari mil. avv.. VI-IV asrlarda min-taqaning iqtisodiy-madaniy va ijtimoiy-siyosiy hayotida katta o`rin tutgan. Bu davrdagi Baktra shahridan Murob vohasi va Janubiy Turkmaniston orqali Axhamoniylar davlatining savdo shaharlariga olib boruvchi aloqa-savdo yo’lining ahamiyatini, ayniqsa, alohida aytib o`tish kerak. Baktra — Marv — Nisa — Ekbatan — Persepol - Suza yo’nalishidagi markaziy aloqa yo’nalishiga mintaqa shimolidan, Qadimgi Sug`dshaharlaridan (Marokdn-da, Nautaka, Ksenippa, Buxoro, Poykent va boshqalar), mintaqa shimolidagi ko`chmanchi chorvadorlar egallagan hududlardan hamda Xorazm vohasidan keluvchi yo’llar qo`shilgan. Bu hududlardan keluvchi yo’llar Baktriyadan keluvchi yo’lga Murg`ob vohasining markaziy shahri bo’lgan Marvda qo`shilgan bo`lib, bu shahar "Shoh yo’li"ning muhim bugunini tashkil qilgan
.

Ahamoniylar davrida ilk temir davrining so’nggi bosqichlarida shakllangan hamda Ahamoniylar imperiyasining markaziy hududlari va Hindistonni O’rta Osiyo va uning shimolidagi dashtlar orqali Oltoy va Sharqiy Turkiston bilan bog’lagan "Dasht yo’li", "Oltin yo’li" kabi tranzit aloqa-savdo yo’llari faoliyati davom etdi. Ahamoniylar davrida O’rta Osiyoning Hindiston bilan bo’lgan an’anaviy aloqalarining ahamiyati saqlanib qoldi. Marg’iyonadagi makonlardan Hind okeanidan keltirilgan kichik chig’anoqlar va Badaxshon lojuvardidan yasalgan munchoqlarning topilishi ham O’rta Osiyo janubining Hindiston bilan aloqalari davom etganligidan, bu aloqalarda Baqtriya hududining tranzit ahamiyatidan dalolat beradi.

Bu davrda O’rta Osiyoning ayrim tarixiy-madaniy viloyatlarining Xitoy bilan aloqalari ham yo’lga quyila boshlaydi. Xususan, tarixiy tadqiqotlar I ming yillik o’rtalaridayoq Badaxshondan Pomir tog’ dovonlari orqali Xitoyga olib boruvchi yo’llar o’zlashtirilib, Xitoyga ham Badaxshon lojuvardi yetkazib berilganligini ko’rsatmoqda. Shunga asoslanib, O’rta asr yozma manbalarida keng ta’riflangan Badaxshon yo’lining bu yo`nalishi, ya’ni Badaxshondan Pomir tog’ dovoni va Qashqar orqali Xitoyga olib boruvchi savdo yo’li shakllanishini yuqorida keltirilgan sana bilan belgilashimiz mumkin. Faqat qisqa yoz mavsumida faoliyat yuritgan bu tog’ yo’lidan, odatda, kichik savdo karvonlari, elchilik missiyasi a’zolari, sayyohlar, budda rohiblari va boshqalar foydalanishgan.

Ayrim ma’lumotlarni umumlashtirib, bu davrda O’rta Osiyoning shimoli-sharqiy hududlari ham Oltoy va Shar​qiy Turkiston yerlari orqali Xitoy bilan aloqalar o’rnatganligi ehtimolini aytib o’tish mumkin. Ma’lumki, yaqin vaqtlargacha Xitoyda ipakchilikning paydo bo’li​shi va ipak savdosining boshlanishini mil.avv. I ming yillik o’rtalariga olib kelib bog’lovchi ilmiy qarashlar hukmron edi. Lekin so’nggi yillarda xitoylik arxeologlar Tayxu ko’li bo’yidagi Chmetszyan viloyatida olib borgan tadqiqotlari natijasida bundan IV ming yil oldingi davrga oid ipak buyumlarini topishga erishdilar. Mil.avv. V-IV asrlardan boshlab Xitoy ipak buyumlari G`arbga ham olib chiqila boshlaydi. Oltoydagi Paziriq qo’rg’onlarining birida Fe​niks tasviri tushirilgan ipak halat qoldiqlari topilgan bo’lib, bu «shoh» kurroni mil.avv. V asrga taalluqlidir. Yevropa hududidagi mil.avv. VI-V asrlarga oid mozorqo’rg’onlardan ham ipak matolar topilganligi bu davrda Xitoy ipagi Yevropaga ham kirib kelganligini ko’rsatib turibdi. Ayrim tadqiqotchilar Hindistonda ipakchilik mustaqil ravishda paydo bo’lganligi ehtimo​lini ham qayd etishgan bo’lsada, mil.avv. I ming yillik o’rtalarida Xitoy ipagi Hindistonga ham kirib boradi. Mintaqamiz ham ipakchilik qadimdan shakllangan markazlardan biri bo’lgan. O’zbekiston janubidagi bronza davriga oid Sopollitepadan topilgan ipak buyumlar bundan dalolatdir. Bu fikrlardan Xitoyning O’rta Osiyo va g’arbdagi boshqa o’lkalar bilan aloqalari Buyuk ipak yo’li faoliyati boshlanishidan ancha ilgari shakllana boshlanganligi haqida xulosa qilish mumkin.

Ahamoniylar davridan boshlab mintaqamizdagi qadimgi yo’llarning strategik ahamiyati oshadi. Qadimgi yo’llarning harbiy-strategik ahamiyatini rim tarixchisi Poliyenning (mil. I asr) chorvador sak qabilalarining og’zaki dostonlari asosida yozilgan jasur cho`lon Shiroq haqida keltirgan afsonasi ham ko’rsatib turibdi. Ma’lumki, unga ko’ra Eron qo`shinining katta qismi aynan saklar qarorgohiga olib boruvchi dasht yo’llari hususiyatlaridan bexabar bo’lganligi uchun oddiy bir cho’ponning aldoviga uchgan va suvsiz sahroda adashib halok bo’lgan edi. Shu tariqa, mil.avv. I ming yillik o’rtalaridan boshlab, bu yo’llardan, nafaqat, turli qabilalar va xalqlarning bir hududdan boshqa hududga ko’chishida yoki turli hududlarda yashovchi xalqlarning o’zaro aloqalarida, balki harbiy istilochilik yurishlari olib borishda ham izchil foydalanila boshlandi. Buni biz ahamoniylarning istilochi​lik yurishlari misolida ham, keyinchalik Aleksandr Ma​kedonskiy boshchiligidagi yunon-makedon qo’shinlari bosib o’tgan yo’nalish orqali ham ko’ramiz
.

1.2.Buyuk Ipak Yo’lining shakllanishi

Buyuk ipak yo’lining shakllanishi va ilk yo’nalishlari. Markaziy Osiyoning halqaro aloqa-kommunikatsiya tizimidagi ahamiyatining oshishi yuqorida ko’rib o’tganimizdek mil.avv. III-I ming yilliklarda O’rta Osiyo hududini janubidagi Qadimgi Sharq davlatlari bilan bog’lovchi keng tarmoqli aloqa yo’llari tizimi shakllangan va izchil faoliyat ko’rsatib kelayotgan edi. Mil.avv. I ming yillikning so’nggi yuz yilligidan boshlab O’rta Osiyo bilan Xitoy o’rtasida doimiy siyosiy va iqtisodiy-madaniy aloqalar yo’lga quyila boshlagach, O’rta Yer dengizidan boshlanib O’rta Osiyoning shimoliy hududlarigacha yetib kelgan savdo yo’li Xitoy tomonga yanada kengaydi. Xitoyning Markaziy Osiyodagi qadimgi aloqa yo’lla​ri tizimiga qo’shilishi xalqaro miqyosdagi aloqa-savdo yo’llarining Osiyoning janubi-sharqiy hududlariga tomon yanada kengayishiga olib keldi
.

Yuqorida O’rta Osiyo — Xitoy o’rtasidagi ilk aloqalarga to’xtalganda, Xitoy ipak buyumlari g’arbiy o’lkalarga mil.avv. I ming yillik o’rtalaridayoq chiqarila boshlanganligini va tegishli savdo yo’llari yo’nalishlari shakllana boshlaganligini ko’rib o’tgan edik. Lekin ipak yetishtiruvchi asosiy mamlakat bo’lgan Xitoyni g’arbiy o`lkalar bilan bog’liq “G’arbiy o`lkalar” deganda qadimgi xitoyliklar o’z mamlakatlarining bevosita g’arbida joylashgan hududlarni, ya’ni hozirgi Sharqiy Turkiston yerlarini tushunishgan. Keyinchalik qadimgi xitoyliklarning geografik bilimlari oshib borishiga mos ravishda, “G’arbiy o`lkalar” O’rta Osiyo, Hindiston va boshqa mamlakatlar hisobiga kengayib bordi.

Xitoyni er.avv. 206 - mil. 220 yillarda idora qilgan bu sulola katta Xan (mil. avv. 206- mil. 23 yy.) va kichik Xan (25-220 yy.) sulolasiga bo’linadi.

Chjan Szyan - Xitoyning buyuk sayoxatchisi va O’rta Osiyoga kelgan birinchi elchisi. Mil.avv 140 ynlda “G’arbiy o`lkalar”ga ittifoqchi topish maqsadida elchi sifatida jo’natilgan. Unga kelib chiqishi xunlardan bo’lgan Tanfu Xunuganfu (Taagyi Ganfu) degan kishi yo’lboshchilik qilgan. Elchilik missiyasi (a’zolari 100 dan ortiq bo’lgan) boshlangan birinchi oylardayoq xunlar tomonidan to’xtatilib, Chjan Szyan xunlar mamlakatida 10 yil davomida "asirlikda" qolib ketadi (bu vaqt davomida u xun ayoliga uylanib, o’g’illik ham bo’ladi). U safdoshlari bilan qochishta muvaffaq bo’lgach, g’arbga yurib Davon davlatiga (Farg’ona vodiysiga) yetib keldi. Bu yerdan maxsus yo’lboshlovchilar (kuzatuvchilar) hamroxligida Qang’ davlatiga va Katta Yuyechjiga (Baqtryaga) kelishga muvaffaq bo’ladi. Bu yerda Chjan Szyan Parfiya, Hindiston, Rim imperiyasi va boshqa mamlakatlar haqida muhim ma’lumotlar to’plashga erishadi. Baqtriyadan Pomir tog’ dovonlari orqali orqaga qaytgan Xitoy elchisi Szyanlar yurtida (Xutanda) yana xunlar qo’liga tushib, bu yerda 1 yil qolib ketadi. Xun podshosi o’limidan keyin boshlangan tartibsizliklardan foydalanib, xotini va yo’lboshlovchisi Tanfu bilan qochishga va mil.avv. 127 yilda yurtiga ketishga erishadi. Shu tariqa Chjan Szyanning sayohati 13 yil davom etib, sayohat tafsilotlari mahsus xisobot tarzida Imperatorga topshiriladi (Chjan Szyan hisoboti tarixchi Sima Syanning "Tarixiy yilnomalar" asariga kiritilgan). Xunlarga qarshi kurashda ittifoqchilar topish vazifasi bajarilmagan bo’lsada, bu sayohat xitoyliklarning "G’arbiy o’lkalar" va ularga olib boruvchi yo’llar haqidagi tasavvurlarini kengaytirdi. Bu sayohat Xitoy va O’rta Osiyo o’rtasida izchil aloqalar boshlanishiga va tegishli yo’llar faoliyatiga asos yaratdi
.

Bu sayohat sanasi turli manbalarda turlicha ko’rsatilganligini qayd etish mumkin. So`nggi yillarda chop etilgan asarlarda bu sayohat mil.avv. 38-125 yillarda amalga oshirilganligi qayd etilgan. 

Buyuk ipak yo’lining shakllanishi bilan O’rta Osiyo - Xitoy aloqalarining yangi davri boshlandi. Buyuk ipak yo’li shakllangan dastlabki davrda, asosan, quyidagi ikkita - Janubiy va Shimoliy yo`nalishi faoliyat ko’rsatgan.

Janubiy tarmog’i (Nandao) quyidagi yo’nalishda — Yuyminguan (Yanguan) — Shanshan (Pshamshan) — Lobnor ko`li (Tuzlikul) — Kunlunning (Janubiy tog’) shimoli — daryo bo’ylab G`arbga — Shache (Yorkent) — Vaxon dovoni — Badaxshon o’lkasi. Bu yerda yo’l ikki tarmoqda bo’linib: a) Katta Yuyejilar yurti (Baqtriya) va Ansiga (Parfiya) hamda b) Hindistonga olib borgan.

Buyuk ipak yo’li shakllana boshlagan dastlabki davrlardayoq Xitoy poytaxtidan Turfon vohasi va Pomir tog’ dovonlari (Erkeshtom, Mingtutkay, Toshqo’rg’on, Vaxon) orqali Baqtriyaga o’tuvchi bu yo’l uning muhim tarmoqlaridan biriga aylandi. Chjan Szyan o`z hisobotida Xitoyni  Ferdinand Rixtgofen 1883 yilda Sileayayaning Karpsrus shaharchasida tug’ilgan. Breslou, Berlin universitetlarida o’qigan. Mashhur geograf Gumbold ma’ruzalarini tinglagan F.Rixtgofenda sharq mamlakatlariga qiziqish uyg’onadi. 1859 yilda Pruss elchilik missiyasi tarkibida geograf sifatida Osiyo mamlakatlari bo’ylab (Seylon, Yaponiya, Filippin, Yava oroli, Hindiston) sayohat qilish imkoniga ega bo’ladi. 1868-1892 yillarda Xitoyga yetti marta sayohat qiladi. 1905 yilda 5 tomlik "Xitoy" asarini yozib tugallaydi. Xitoyni g’arb o’lkalari bilan bog’lovchi aloqa yo’llari tizimiga nisbatan "Ipak yo’li" atamasini birnchi marta o’zining 1877 yilda nemis tilida chop etilgan "Xitoy" nomli yirik geografik asarining 1-jildida tugallagan. Shundan keyin bu aloqa yo’llari tizimi "Buyuk ipak yo’li" deb atala boshlandi.

Buyuk ipak yo’lining Shimoliy tarmog’i (Beydao) Markaziy Osiyoning ichki hududlari orqali o’tgan. G’arbiy Chesh hokimi qarorgohidan boshlangan bu yo’nalish "Shimoliy tog’" - Tyanshanning sharqiy tizmalari yon bag’irlari bo’ylab daryo oqimi yo’nalishida Qashg’arga, Tyanshan tog’idagi Terak dovoni orqali Davon (Farg’ona)ga, Qang’ga, Yansay va Ansiga olib kelgan. 

G’arbiy o’lkalar bilan siyosiy va iqtisodiy aloqalar o’rnatishga intilgan xitoyliklar 121 yilda xunlar ustidan g’alaba qozongach, imperiyaning g’arbiy chegaralarida yo’llar va ularni qo’riqlashga mo’ljallangan mustahkam istehkomlar barpo eta boshlaydilar. Bu davrdan boshlab, manbalarning dalolat berishicha, Xitoy imperatorlari tomonidan G’arbiy o’lkalarga (Davon, Ansi, Yansay va boshqalar) yiliga besh-olti, ba’zi yillarda o`n martadan ko’proq yirik (tarkibida bir necha yuz kishi) va kichik (yuzdan oshiq kishi) elchilik missiyalari yuborilgan. Qadimgi Xitoy manbalaridagi ma’lumotlarni tahlil qilib ular oldiga G’arbiy o’lkalar to’g’risida harbiy-siyosiy ahamiyatga ega razvedka ma’lumotlari to’plash, aloqa-savdo yo’llari yo’nalishlari va ularning xavfsizligi masalasini, iqtisodiy-savdo aloqalarini o’rnatish imkoniyatlarini o’rganish va hatto mahalliy hukmdorlarni Xitoy imperatoriga tobelikka ko’ndirishga intilish kabi katta strategik vazifalar quyilganligi haqida xulosa chiqarish mumkin. Xitoyning bu davrdagi “G’arbiy o’lkalar" bilan bo’lgan siyosiy-iqtisodiy aloqalarida Davon davlatiga katta e’tibor qaratila boshlandi. Buni bir tomondan, Farg’ona vodiysining Xitoy uchun “G’arbiy o’lkalar darvozasi” sifatida tutgan geografik o’rni va geosiyosiy holati bilan izoxlash mumkin. Ikkinchidan, Xitoyning yirik stra​tegik harbiy-siyosiy maqsadlarini, xususan, ichki va tashqi xavfni (birinchi galda, shimoldagi ko’chmanchi xun qabilalari xujumlarini) bartaraf etish, saltanat hududini bosqichma-bosqich kengaytirib borish va boshqa vazifalarni amalga oshirishda asosiy kuch bo’lgan tezkor otliq qo’shinlar uchun Farg’onaning mashhur "samoviy otlari"ga bo’lgan ehtiyojni ham e’tiborga olish lozim. Xitoyning dip​lomatik va savdo aloqalari orqali “samoviy otlar”ga ega bo’lish rejasi ish bermagach, bu maqsadga kuch bilan erishish uchun Davonga uyushtirgan harbiy yurishlari ham bu ehtiyojning Xitoy uchun tutgan ahamiyatidan dalolat beradi
.

Xitoy "samoviy otlar"ni qo’lga kiritishga erishadi. Tuzilgan tinchlik sulhiga ko’ra, davonliklar Xitoyga 3000 ta biya va toychoqlarni berishga majbur bo’lishgan. "Bu qo’shinni oziq-ovqat (Xitoy qo’shini harbiy safarda, asosan, qaynatilib quritib olingan guruch bilan ta’minlangan) bilan ta’minlashda yengillik bo’lishi uchun amalga oshirilgan. Ko’rsatilgan davrda janubiy yo’l Xuxinor va Xutan orqali Yorkentga (Xitoy qo’shinlari bu yerdan shimolga burilgan bo’lsa kerak) shimoliy yo’l esa Tyanshanning janubidan, hajmi — 1 qashqar yo’nalishida o’tgan. 

Buyuk ipak yo’lining Xitoydan O’rta Osiyoga keluvchi yo’nalishlarida dastlabki hudud sifatida Farg’ona vodiysi muhim o’rin tutgan. Bu hudud orqali o’tgan tranzit savdo yo’llari yo’nalishlari bo’yicha keyingi yillarda qator yangi ma’lumotlar paydo bo’ldi. Ularning taxliliga asoslanib, Farg’ona vodiysidagi yirik shaharlarning bu transmintaqaviy aloqa yo’li yo’nalishlarida tutgan o’rni va ahamiyati haqida muhim xulosalar chiqarish mumkin.

Bu davrda, Xitoy manbalariga ko’ra, Davon davlatida 70 dan ortiq shaharlar mavjud bo’lib, ular Buyuk ipak yo’li yo’nalishlarida joylashgan yoki ular bilan mahalliy yo’llar tizimi orqali bog’langan edi. Bu shaharlar Buyuk ipak yo’li shakllangan dastlabki davrlardan boshlab Farg’ona vodiysining muhim iqtisodiy madaniy markazlari sifatida mintaqaning ichki va tashqi aloqalarida faol ishtirok etib kelgan. Xitoy manbalaridagi ma’lumotlarning yangi taxliliga asoslangan ba’zi mutaxassislar fikricha, Farg’ona vodiy​sining sharqda joylashgan Yuychen shahri Xitoydan Yet-tisuv orqali keluvchi savdo yo’li bo`yidagi birinchi shahar bo’lib, hozirgi O`zgan o’rnida bo’lgan. Keyingi muhim shahar. ko’pchilik manbalarda Davan davlati poytaxti sifatida qaraluvchi Ershi shahri esa O’sh o’rnida bo’lgan. Farg’ona vodiysida ko’rib chiqilayotgan davrga mansub deb qaralayotgan yodgorliklar, asosan, Kurshob, Qora-daryo, Qorasuv, Kugart vohalarida joylashgan. Ular ichida O`zgandan 10 km. shimoli-g’arbda joylashgan Shurabashat yodgorligi (70 ga.) yuqorida qayd etilgan Yuychen shahri xarobalari ekanligi haqida fikrlar ham mavjud.

Buyuk ipak yo’lining Farg’ona vodiysi shaharlari orqali o’tgan asosiy yo’nalishlari Asht darasi orqali Xo’jandga Qamchiq va Roziq dovonlari orqali Choch vohasiga olib kelgan. Bu yo’llar Oxan​garon va Chirchiq daryosi vodiysidagi shaharlar va makonlar orqali Sirdaryodagi muhim kechuvlarga qarab yo’nalgan. Mil.avv. III-II asrlarda Toshkent vohasida keyingi davrlar uchun ham katta ahamiyatga ega bo’lgan ijtimoiy-iqtisodiy o’zgarishlar boshlandi. Bu, birinchi galda, vohaning qudratli Qang’ davlati shakllangan hudud sifatidagi o’rni bilan hamda qadimgi shaharlarning paydo bo’lishi va ularning iqtisodiy-madaniy markazlar sifatidagi ahamiyati oshib borishi bilan bog’liq edi. Toshkent vohasidagi dastlabki shaharlar qovunchi madaniyatining 1-bosqichida paydo bo’ldi. Bu davrda Oqtepa-2, Qovunchitepa, Dalvarzintepa, Kindiktepa kabi qadimgi shaharlarga asos solingan bo’lsa, mil. II-IV asrlarga kelib vohadagi shaharlar soni oshib bordi. Ular​ning xarobalari Sirdaryoning irmoqlari bo’lgan Oxanga​ron va Chirchiq daryolari quyi oqimida topilgan To’rtko’ltepa 1-2, Shamatontepa hamda vohaning dasht va tog’oldi hududlari chegarasida joylashgan Mingo’rik, Kulota kabi yodgorliklar orqali ma’lum. Bu shaharlarning geografik joylashuvini tahlil qilib, ular vohadagi suv manbalari yaqinida joylashganligini hamda ularni bog’lovchi ichki yo’llar Oxangaron va Chirchiq daryolari vodiysi bo’ylab o’tganligini ko’rish mumkin. Vohadagi shaharlarni bir-biri bilan hamda qishloqlar, dalalar, yaylovlar va konlar bilan bog’lovchi yo’llar vohadagi ichki savdo yo’llari tizimining muhim bo`g’inini tashkil qilib, vohani Farg’ona vodiysi, Ustrushona va Sug`dbilan bog’lovchi tranzit yo’llar tizimi bilan bog’langan edi. Toshkent vohasi bu davrda Qang’ davlati tarkibida bo’lib, vohadagi ichki yo’llar tizimida bu davlat poytaxti katta o’rin tutgan. Xitoy manbalarida qayd etilgan Yuni o`lkasi Toshkent vohasiga, uning poytaxti Bityan shahri esa Oxangaron daryosining Sirdaryoga quyilish joyida, daryoning chap qirg’og’ida joylashgan Qang’ shahri xarobalariga to’g’ri kelishi bugungi kunda o’z isbotini topgan.

Ko’rib chiqilayotgan davrda Qanka shahri Toshkent vohasidan Ustrushona va So`g`dga olib ketuvchi muhim yo’llar o’tgan Sirdaryodagi kechuvni hamda Sirdaryo suv yo’lini nazorat qilib turgan. Qang’ davlatining poytaxti bo’lgan bu shahardan I-II asrlarda zarb etilgan kumush va mis tangalar topilishi shaharning ichki va tashqi iqtisodiy aloqalarda tutgan muhim o’rnidan dalolat beradi.

Vohadagi qadimgi shaharlarning Sirdaryoning o’ng qirg’og’idagi tekisliklarda, Oxangaron va Chirchiqning quyi oqimlarida shakllanganligidan kelib chiqqan mutaxassislar vohada urbanizatsiya jarayoni boshlanishida qo’shni So`g`dning ta’siri katta bo’lganligini qayd etishadi. Bu, o’z navbatida, O’rta Osiyoning bu ikki tarixiy-madaniy viloyatlari o’rtasidagi qalin iqtisodiy-madaniy munosabatlardan va vohani So`g`diyona bilan umumiy maydoni 200 ga., ark shahriston va rabotdan iborat bu shahar rivojlangan o’rta asrlarda Xarashkent deb yuritilgan va Binkatdan keyingi ikkinchi shahar hisoblangan. Mo`g’ullar istilosi arafasida, Oxangaron (Angren) daryosining o’zani o’zgarishi natijasida tashlab ketilgan va vayronaga aylangan
.

Ba’zi mutaxassislar antik davrda Sirdaryoning o’ng qirg’og’idagi yerlar — Xo’jand va Ustrushona hududi So`g`diyona tarkibida bo’lganligini ta’kidlashadi. Bu hududda olib borilgan tadqiqotlar natijasida mil.avv. I  mil. II asrlarda shakllangan bir qancha shahar harobalari topib o’rganilgan. Bu qadimgi shaharlar Buyuk ipak yo’li faoliyati boshlangan dastlabki davrlarda paydo bo’lganligidan kelib chiqsak ularning shakllanishida So`g`diyonadan Choch vohasi va Farg’onaga o’tuvchi karvon yo’li faoliyati katta o’rin tutganligini ko’rish mumkin. Farg’onadan Dashti Asht va Xo’jand o’rnidagi shahar (Aleksandriya Esxata) orqali kelgan qadimgi yo’l Sirdaryoning chap qirg’og’ida joylashgan Nov yaqinidagi shahar, Kurkat yaqinidagi Shirin yodgorligi, Uyazsoy bo’yida joylashgan, mil.avv. VI-IV asrlarga oid bo’lgan Uyaz yodgorligi va Shimoliy Ustrushonaning eng yirik shahri bo’lgan Nurtepa yodgorligi orqali o’tgan. Nurtepa yodgorligini Kiropol yoki Xvatag shaharlari harobasi sifatida qarovchi ilmiy fikrlar ham mavjud. Nurtepa o’rnidagi qadimgi shaharda Choch vohasidan Xovos orqali keluvchi qadimgi yo’l Xujanddan keluvchi yo’lga qo’shilib Savat yaqinidagi Xontepa yodgorli orqali Zomin — Jizzax Marokandaga qarab ketgan.

Antik davr manbalarida Xo’jand va Ustrushona nomlari uchramaydi. Faqatgina ilk o’rta asrlardan boshlabgina Ustrushona alfbosida ma’muriy birlik sifatida manbalarda qayd etila boshlangan. Shu sababli ushbu hududlar orqali o’tgan qadimgi yo’llar yo’nalishlarini ta’riflashda qulaylik uchungina bu nomlardan foldalanilmoqda.

Kurkat — Shimoliy Tojikistondagi yirik aholi punkti. Uning nomlanishiga ahamoniy hukmdori Kir asos solgan bo’lib, (Kiropol, Kirospol) yoki mahalliy "Kuru" (Kurush) atamasi asosiy o’rin tutgan deb hisoblanadi. 

Kurkat yaqinida joylashgan bu yodgorlik ilk antik davrga oid bo’lib. ko’rib chiqilayotgan davrda So`g`diyonaning (Ustrushonaning) shimoli-sharqidagi muhim savdo yo’llari bo’yidagi istehkomlaridan biri bo’lgan. 

Ustrushona va Toshkent vohasidan Zomin va Jizzax orqali kelgan savdo yo’li So`g`diyonaning poytaxti Samarqandga olib kelgan. Bu shaharning O’rta Osiyoning ichki va tashqi iqtisodiy-madaniy aloqalarida muhim o’rin tutgan yirik savdo yo’llari chorraxasida joylashganligi uning strategik ahamiyatini belgilardi. Shundan kelib chiqib bu shaharni qo’shni hududlar bilan bog’lovchi yo’llarga kengroq to’xtalib o’tish zarur. Bu shaharni shimoldagi ko’chmanchi chorvadorlar egallagan hududlar bilan bog’lov​chi yo’llar ichida Ko’ktepa yodgorligi o’rnidagi shahar hamda Qo’shrabot va Jush orqali Nurotaga olib chiquvchi yo’lning ahamiyatini ta’kidlab o’tish kerak Nurota tog’larining shimolidagi dashtlarning chorvador qabilalar tomonidan o’zlashtirilishi bronza davriga borib taqaladi. Nurota shahriga esa antik davrda asos solingan bo’lib, u Zarafshon vohasini Sirdaryoning o’rta oqimidagi kechuvlar orqali shimoldagi chorvador qabilalar bilan bog’lovchi yo’llar chorraxasida joylashganligi bilan ham mintaqadagi aloqa-savdo yo’llari tizimida katta o’rin tutgan. Xususan, milodiy era boshlaridan boshlab Markaziy Qozog’iston dashtlaridan Nurotaga keluvchi yo’llar Oqtog’dagi Tikonli qishlog’idan Bel dovoni orqali janubda Kattaqo’rg’on va Samarqandga olib borgan.

Nurotadan, shuningdek Nurota tog’ining Qora dovoni orqali Karmanaga ham o’tish mumkin bo’lgan. Bu yerda Maroqandadan keluvchi asosiy yo’lga qo’shilib, Amudaryoning o’rta oqimida joylashgan kechuvlarga ketilgan.

Nurotaga Jizzaxdan Forish orqali keluvchi yo’llar, Nurota va Forish chegarasidagi tog’lardagi (bu tog’larni mahalliy aholi Qoratov yoki Qorachatov deb atashadi.) uncha baland bo’lmagan dovonlar (Savrbel dovoni va boshqalar) orqali Samarqandga o’tilgan yo’l ham qadimgi davrdan o’zlashtirila boshlangan.

Samarqanddan Amudaryo kechuvlariga qarab ketuvchi yo’llar bu davrda Janubiy So`g`d, ya’ni hozirgi Qashqadaryo viloyati hududi orqali o’tgan. Janubiy So`g`diyonaning asosiy suv manbai bo’lgan Qashqadaryo xavzasidagi Kesh, Nakshipa (Yerkurgon), Naxshab kabi yirik shaharlar vohaning ichki va tashqi iqtisodiy aloqalarida katta o’rin tutgan. Tadqiqotlarning ko’rsatishicha, milodiy era boshlarida Yerqo’rg’ondan Qashqadaryoning o’ng qo’rg’oni bo’ylab Beshtepa, O’ratepa, Qo’ziboytepa, Shahri-Xaydar yoki Qorabayirtepa, Payshanbatepa kabi yodgorliklar orqali shimolga ketuvchi yo’llar, Nasaf (Shulluktepa), Kofirtepa, Qal’ai Zaroki Moron orqali g’uzop vohasiga ketuvchi yo’llardan foydalanilgan. Bu davrda ham Sharqiy Qashqadaryoning bosh shahri bo’lgan Keshni Nakshipa bilan bog’lovchi yo’l vohaning ichki yo’llari tizimida asosiy yo’nalish bo’lib qoldi.

Shu tariqa, So`g`diyonadagi yo’llar Buyuk ipak yo’li shakllanib, mintaqaning tashqi iqtisodiy aloqalari rivojlanib borishiga mos ravishda kengayib bordi. Samarqanddan quyi Qashqadaryo vohasi orqali Amudaryoning o’rta oqimidagi kechuvlarga olib chiquvchi yo’llar So`g`diyonaning mintaqaviy ahamiyatga ega karvon yo’llaridan edi. Bu davr Zarafshon daryosining quyi qismiga, Buxoro vohasiga, bu yerdan Amudaryoga chiqilib, Xorazm vohasiga o’tilgan yo’llar ham jadal uzlashtirilgan davr sifatida muhimdir
.

Ko’rib chiqilayotgan davrda Xorazm vohasidagi asosiy makonlar — shaharlar, qal’alar, qo’rg’onlar Amudaryoning quyi oqimidan daryoning har ikki qirg’og’iga chiqarilgan yi​rik kanallar bo’ylab joylashgan edi. Tadqiqotlar chap qirgoq Xorazmda antik davrga mansub yodgorliklar soni 14 ta bo’lib, ular, asosan, Kaltaminor (Bozorqal’a), Tozabog’yob (Qirqqiz yoki Burgutqal’a), Yakka-Porson va Gavhar kanallari bo’ylab voha tizimi asosida joylashganligini ko’rsatdi. Amudaryoning chap qirg’og’idagi makon​lar ham, asosan, shu tartibda joylashgan bo’lib, bu har tarafdan sahro bilan o’ralgan Xorazm vohasi uchun o’troq hayot kechirishning yagona shakli edi.

Vohadagi har bir magistral kanal va u bo’ylab joy​lashgan makonlar bitta ma’muriy birlikni tashkil qilgan bo’lib, kanallar boshlangan joyda barpo etilgan yi​rik qal’a yoki shahar bu ma’muriy birliklarning markazi va biz uchun eng muhimi vohadagi ichki savdo yo’llarining asosiy bo`g’ini bo’lgan. Vohadagi ichki yo’llar tizimi makonlarning joylashishiga mos ravishda shakllangan bo’lib, ma’muriy markazni boshqa shahar, qal’alar hamda xom ashyo manbalari, ekinzorlar va yaylovlar bilan bog’lovchi yo’llar uning asosiy tarmog’ni tashkil etardi. Xorazmni Sug`dva Marg’iyona hamda shimoldagi dasht hududlari bilan bog’lovchi yo’llar esa vohaning qo’shni hududlar bilan aloqalarida katta ahamiyatga ega bo’lgan.

II-Bob: Kushonlar imperiyasi davrida Buyuk Ipak Yo’li faoliyatining yuksalishi

2.1.Kushonlar imperiyasi davrida Buyuk Ipak Yo’lining faoliyati

Miloddan avvalgi IV asr oxirlarida Xitoy manbalarida yuechjilar deb atalgan qabilalar Sharqiy Turkistondan to Mo’g’uliston chegaralarigacha bo’lgan   hududlarga   borib   o’rnashganlar. Xitoyning   shimolida esa xunn qabilalari yashardi. Yuechjilar xunnlarga janubiy qo’shni bo’lganlar. Ular Sharqiy Turkistonda joylashib olib, xunnlarni o’z ta’sirlariga olish niyatida bo’lganlar. Ularning bu niyati, ayniqsa, miloddan avvalgi III asrning ikkinchi yarmida to’la namoyon bo’la boshlaydi. Sababi xuddi shu davrda O’rta Osiyoning janubi-sharqiy viloyatlarida Yunon-Baqtriya davlati tarkib topib, yuechjilarni bezovta qilmoqda edi. Yunon-Baqtriyaga qarshi O’rta Osiyo qabilalarining birlashgan mustaqil qo’shinini tuzish zaruriyati kelib chiqqan edi. Yunon-Baqtriya podshosi Yevtidem massaget qabilalarining bu harakatlarini barbod etish maqsadida xunnlardan mohirona foydalanadi. Yevtidem miloddan avvalgi 206-yilda salavkiylar hukmdori Antiox III bilan shimol ko’chmanchilariga qarshi harbiy ittifoq tuzadi. Bundan xabardor bo’lgan xunn shahzodasi Mode yuechjilar qo’lidan garovlikdan qochadi, o’z otasini hokimiyatdan ag’darib tashlab, yuechjilar ustiga lashkar tortib boradi
.

Miloddan avvalgi 176-yilda xunnlar yuechjilar ustiga ikkin​chi marta hujum uyushtiradilar. Oqibatda xunnlar 165-yilda yuechjilarni g’arbga uloqtirib tashlaydilar. Rivoyatlarga qaraganda xunn hukmdorlari mag’lub bo’lgan yuechjilar podshosining bosh suyagidan kosa yasab, g’alaba sharafiga unda sharob ichib yurgan ekanlar. Yuechji qabilalari qadimgi Farg’ona yerlariga chekinadilar va o’sha yerda istiqomat qila boshlaydilar. Xitoy manbalarida yozilishicha qadimgi Farg’onaning shimoliy tumanlarida yuechjilar qishloq va shaharlar barpo qiladilar. Bu davrda yagona bir podsho bo’lmagan, balki qabila va urug’ yabg’ulari qabila oqsoqollari qo’li ostida birlashganlar. Jumladan, hozirgi Namangan viloyatining Yangiqo’rg’on tumani hududida Kushon qishlog’i va Kosonsoyda Koson shahrini yuechjilar barpo qilgan edilar. Ma’lumki, miloddan avvalgi II asr o’rtalarida Yunon-Baqtriya davlati inqiroz sari yuzlanadi. Ana shu qulay vaziyatdan foydalangan yuechjilar miloddan avvalgi 140-130-yillarda Sug`dyerlari orqali Baqtriyaga bostirib keladilar va Shimoliy Baqtriya hududlarini egallab oladilar. Yuechjilar Baqtriyada 100 yil mobaynida 5 ta qabilaga bo’linib yashaganlar. Guyshuan (Kushon) qabilasi (yabg’usi Kudzula Kadfiz edi) to’rtta qabila yabg’ularini o’ziga tobe etib, barcha qabilalar ustidan hukmronlik qilardi. U o’z davlatini Kushon sifatida e’lon qildi va hozirgi Surxondaryo viloyatining Sho’rchi tumanida joylashgan Dalvarzintepani bu davlatning poytaxtiga aylantirdi. Kudzula Kadfiz o’z davlat chegaralarini kengaytirish va uning qudratini mustahkamlash maqsadida Amudaryoning chap sohili tumanlarini egallashga bel bog’ladi. U tez orada Parfiya, Afg’oniston va Kashmirni egalladi. Kudzula Kadfiz 80 yoshida dunyoni tark etdi. Uning davrida Kushon davlatining o’z pullari bo’lmagan. Kudzula Kadfiz tangalarni Rim saltanati va Parfiya podsholari zarb etgan tangalarga taqlid qilib chiqargan. Shu boisdan ham bu davrdagi tangalarda «Kudzula Kadfiz Yabg’u» degan yozuvlarni uchratamiz. Keyinroq esa «Hukmdor Kadfiz» degan yozuvda tangalar zarb etilgan.

Kudzula Kadfiz vafotidan so’ng uning o’g’li Vima Kadfiz taxtga o’tiradi. Bu davrda Kushonlar davlati Pokiston va Hindistonning markaziy viloyatlarini bosib oladi. Vima Kadfiz o’z nomidan tangalar zarb etadi. Unga atab tosh haykali o’rnatadilar. Bu haykal Hindistonning Matxura shahrida qad ko’taradi. Vima Kadfiz 30 yil podsholik qiladi. Mamlakatda pul islohotini o’tkazadi.

Vima Kadfizdan so’ng mamlakatni idora etish Kanishka zimmasiga tushgan. U podsholik qilgan davrda Hindistonning janubiy tumanlari, O’rta Osiyoning So`g`diyona, Xorazm va Choch viloyatlarini zabt etadi. Kanishka davrida «shohlarning shohi — ulug’ xaloskor» yozuvi bilan tanga pullar zarb etiladi. Kanishka tangalari turli hududlarda ko’plab topilgan. Kushon davlati bu davrda eng gullagan va hududlari juda ham kengaygan davrini o’z boshidan kechiradi. Kanishka budda dinini rasmiy ravishda davlat dini deb e’lon qiladi, buddizmni qabul qilib, uning saltanat miqyosidagi tashviqotchisi va himoyachisiga aylanadi. Kanishka davlat poytaxtini Dalvarzindan Peshovarga ko’chiradi
.

Milodning I asr 70-80-yillarida Sharqiy Turkiston yerlari masalasida Xitoy-Kushon mojarolari boshlanadi. Shunga qadar Kushonlar xitoyliklarning Sharqiy Turkiston yerlarini egallash uchun qilgan harbiy harakatlariga xayrixoh bo’lganlar. Hatto ular 84-yilda xitoylarga qarshi kurashish uchun Qashg’arga yuborilgan Qang’uy qo’shinini tezda chaqirib oladi. Qashg’ar hokimligi esa xitoyliklarga taslim bo’ladi. Shundan so’ng kushonlar Xitoyga Turfonni bosib olishda yordam ko’rsatadi. Oradan 2-3-yil o’tgach, ikki o’rtadagi munosabat buziladi. Buning sababi Kushon elchisi Katta sovg’alar bilan Xitoy hukmdorining qizini kushonlar podshosiga unashtirish maqsadida Xitoyga borgan edi. Xitoy hukmdori uni hibsga oladi. Natijada ikki o’rtaga sovuqchilik tushadi. O’zini haqoratlangan deb hisoblagan Kushon hukmdori 70 ming kishilik qo’shin bilan Xitoyga qarshi yurish qiladi. O’zaro kurashda u yengilib, Sharqiy Turkistondan qochishga majbur bo’ladi.

Kushonlar davrida Xitoydan tashqari Hindiston, Rim, Parfiya davlatlari bilan ham iqtisodiy-madaniy aloqalar keng yo’lga quyildi. Markaziy Osiyo — Hindiston aloqalarida katta o’rin tutgan yo’llar bronza, ilk temir davridan boshlab Amudaryoning yuqori oqimlaridan Qobuldaryoning quyi oqimi bo’ylab Peshovardan 30 km. shimoli-sharqda joylashgan Charsaddga olib chiqqan bo’lsa, mil.avv. I asr boshlarida Purushapur (Peshovar) shahriga asos solingandan keyin, Hindikushdagi Xaydar dovoni orqali o’tuvchi barcha yo’llar bu shahar bo’ylab o’tgan. Fikrimizcha, bu shaharning Kushonlar saltanatining poytaxtiga aylanishida ham uning muhim strategik ahamiyatga ega aloqa yo’llari bo’yida joylashganligi katta ahmiyatga ega bo’lgan edi.

Mintaqamizning Hindiston bilan aloqalarida Shimoliy Baqtriya dastlabki oraliq hudud sifatida katta o’rin tutardi. Dalvarzintepadan 1972 yilda topilgan oltin buyumlar ichida Hindistonda yasalgan taqinchoqlarning topilishi Kushonlar davrida O’rta Osiyo — Hindiston aloqalari izchil davom etganligini ko’rsatadi. Qadimgi Xitoy manbalarida, xususan, Chjan Szyanь hisobotida ham Daxya (Baktriya) savdogarlari Shendu (Shimoliy Hindiston yoki Kashmir) bilan savdo aloqalari o’rnatganligi, u yerdan mahalliy mahsulotlar bilan birga Szyunda tayyorlanadigan bambuk tayoqlar va Shu yurtida (hozirgi Sichuanь) yasalgan (suv o’tlaridan tayyorlangan) arqonlar (xolst) olib kelishi haqida ma’lumot mavjud.

Mintaqmizning Hindiston bilan aloqalari, ayniqsa, kushonlar davrida davlat diniga aylangan Budda ta’limotining Baqtriyaga tarqalishi bilan yanada oshdi. Surxon vohasida, Amudaryoning o’ng qirg’og’ida, joylashgan qadimgi Termiz shahri Baqtriya shahridan keluvchi savdo yo’li bo’yidagi birinchi muhim punkt hisoblanardi. Bu yerda antik davr manbalarida qayd etilgan muhim kechuv — "Yunonlar kechuvi"ni nazorat qilib turuvchi bojxona, savdo karvonlariga xizmat qiluvchi tegishli infratuzilmalar mavjud bo’lgan. Termizdan Surxondaryoning Amudaryoga quyilish joyi yaqinida joylashgan yana bir kechuv orqali Sherobod — Temir Darvoza — Oqrabot dovoni yo’nalishi bo’ylab Sug`dshaharlariga ketuvchi yo’l boshlangan.

Markaziy Osiyoning Hindiston bilan aloqalarida Baqtriyadan tashqari Marg’iyona, Sug`dva Xorazm ham faol ishtirok etganligini ko’rish mumkin. Xususan, mintaqamizning Buddizm tarqalgan eng g’arbiy hududi Marg’iyona bo’lib, Marvdan (Gaurqa’ladan) ochilgan ikkita stupa (2-5 asrlar), Gandxar tasviriy san’ati an’analari asosida tayyorlangan Budda xaykali va xaykalchalari, Budda qo’lyozmalari saqlangan va sirtida braxma yozuvida yozilgan bud​da monaxlari uchun qo’llanma matnlar mavjud vaza (5-asr), Oqqal’a makonidan (Qorabekovul vohasi) topilgan Bodxisattvaning o’tirgan holatdagi haykalchasi, Qadimql’adan topilgan Kali ma’budasi haqidagi afsona aks etgan tasvir va boshqalar mintaqmiz janubiy hududlarining bu aloqalardagi ishtirokidan dalolat beradi.

Xorazm vohasidagi antik davrga, ayniqsa, kushonlar davriga oid makonlardan topilgan ko’plab moddiy ashyolar — sopoldan yasalgan fil va maymunning sopol xaykalchalari, Tuproqqal’a saroyidagi «jangchilar zali» devoridagi tasvirlar, taqinchoqlar (munchoq) va boshqalar Xo​razm vohasining ham Hindiston bilan aloqalaridan da​lolat beradi. Bu aloqalarda Baqt​riya hududi va Amudaryo suv yo’li asosiy tranzit aloqa yo’li sifatida katta o’rin tutgan. Shimoli-g’arbiy Hindiston va Gang daryosi sohilidagi hunarmandchilik markazlarida tayyorlangan munchoqlarning Eron hududidan quyi Volga bo’yidagi Sarmatlar qo’rg’onlaridan topilishi Hindiston va Erondan Orolbo’yi orqali Yevroosiyo dashtlariga qarab ketgan aloqa yo’li yo’nalishlaridan va bu aloqalarda Xorazm vohasining tranzit hudud sifatidagi ahamiyatidan dalolat beradi.

Bu topilma (haykalcha mil. avv., 1- mil. I asrlar bilan sanalangan) bir tomondan, Xorazmga Budda ta’limoti kirib kelmaganligi haqidagi fikrlarning unchalik asosli emasligini ko’rsatib bergan bo’lsa, ikkinchi tomondan S.P.Tolstovning Xorazmga Gandxara san’ati an’analarining ta’siri bo’lganligi to’g’risidagi qarashlari hamda kushonlar davrida Xorazmning Hindiston bilan qalin aloqalari mavjud bo’lganligi haqidagi boshqa ma’lumotlar to’g’riligini yana bir bor tasdiqladi
.

Uzboydagi qo’rg’onlardan topilgan so’nggi antik davrga oid chetdan keltirilgan buyumlar Xorazm vohasining madaniy-savdo aloqalari yo’nalishilarini aniqlashtirishda katta o’rin tutadi. Bu topilmalar ichida Parfiyadan, kam miqdorda Kavkazortidan keltirilgan sopol idishlar, taqinchoqlar, qurol-yarog’lar va boshqalar mavjud. Ular Uzboy shimolidan ushbu hududlarga hamda janubiy Uralbo’yiga, Qora dengiz shimolidagi dashtlarga va Sarmatlar o’lkasiga qarab ketgan aloqa-savdo yo’llari faoliyatidan darak beradi.

Shimoliy Baqtriyadagi antik davrga mansub makonlar vohaning ichki aloqa yo’llari bo’yida, Surxondaryo (Dalvarzintepa, Xolchayon, Termiz va boshqalar), Kofirnixon va Baxsh daryolari bo’ylab joylashgan. Ular ichida mintaqaviy ahamiyatga ega yo’llar bilan bog’langan Termiz shahri katta o’rin tutadi. Amudaryodagi kechuv bo’yida joy​lashgan bu shahar mintaqaning markaziy hududlarini Shimoliy Afg’oniston va Hindiston shaharlari bilan bog’lovchi muhim tranzit yo’l bo`yida joylashganligi hamda Amudaryo suv yo’lidagi muhim bandargohlarga egaligi bi​lan ham mintaqamizning boshqa shaharlaridan ajralib turadi.

Markaziy Osiyoning ichki aloqa yo’llari tizimida Amu​daryoning o’rta oqimidagi yo’llar ham o’ziga xos o’rin tutadi. Antik davrda Amudaryoning o’rta oqimi - Kelifdan Xorazm chegarasi hisoblangan Dargongacha bo’lgan hududlar ma’muriy jihatdan na Xorazmga, na So`g`dga va na Baqtriyaga tegishli bo’lgan. Bu hududda joylashgan makonlar ichida antik davrga tegishli 45 ta yodgorlik topilganligi ko’rib chiqilayotgan davrda Xorazm, Baqtriya va So`g`diyona chegarasida joylashgan bu hududning mintaqa miqyosida tutgan o’rnidan dalolat beradi. Bu yodgorliklar ichida Amudaryodagi muhim kechuvlar yaqinida joylashgan kichik qal’alar ham bor. Bu kichik qal’alar Amudaryo suv yo’li va kechuvlarni nazorat qilib turish maqsadida barpo etilgan. Xususan, Kerki bekining XIX asrga tegishli qal’asida olib borilgan tadqiqotlar paytida, kushon-sosoniylar davriga tegishli madaniy qatlamlar topildi. Shundan kelib chiqib, bu qal’a milodiy era boshlaridan boshlab Samarqand va Buxorodan Ksenippa (Yerqo’rg’on) orqali Amudaryoning o’rta oqimidagi kechuv orqali Baqtriyaga o’tuvchi yo’lni hamda Amudaryo suv yo’lini nazo​rat qilib turuvchi muhim qal’a sifatida katta ahamiyatga ega bo’lganligi haqida xulosa chiqarish mumkin.

Antik davrga (mil. I asr) oid madaniy qatlamlari mavjud. Eski Chorjuy ham milodiy era boshlaridan boshlab Marvdan va chap qirg’oq, Amudaryoning quyi oqimidan Poykent - Buxoro - Karmana - Samarqand yo’nalishida Markaziy So`g`dga ketuvchi savdo yo’lini nazorat qilib turgan muhim qal’alardan biri bo’lgan. Bu yodgorlik qadimgi davr va o’rta asrlarda Amudaryo suv yo’li bo’yidagi muhim bekat sifatida ahamiyatga ega bo’lganligini ham hisobga olsak uning mintaqa janubidagi savdo yo’llari tizimida tutgan o’rni yanada aniqlashadi.

Marg’iyonadagi yo’llar ham mintaqa aloqa-kommunikatsiya tizimida katta o’rin tutadi. O’rta Osiyoning janubida, Murg’ob daryosining quyi oqimida, Qoraqum sahasi o’rtasida joylashgan Marg’iyona hududi orqali ko’rib chiqilayotgan davrda Arshakiylar davlatining shimoli-sharqidagi eng muhim strategik ahamiyatga ega yo’llar o’tardi. Marg’iyona, Xususan uning bosh shahri Marv mintaqaning muhim yo’llari chorrahasida joylashgan yirik savdo va madaniy markaz edi. Isidor Xarakskiyning ma’lumotiga ko’ra, Parfiyaning g’arbiy viloyatlaridan keluvchi "Shoh yo’li" Marg’iyonagacha kelgan va bu yerdan janubga, Ariya va Seyistonga qarab ketgan.

Mintaqaning shimolidan keluvchi asosiy yo’llar Marv​dan Parfiya hukmdorlarining muhim qarorgohlaridan bo’lgan Niso shahri orqali o’tgan. Bu shaharning ahamiyati, ayniqsa, Parfiyada Arshahiylar sulolasi hukmronligi davrida yuksaladi. Eski Nisodan Aleksandr Makedonskiy, salavkiylar, Yunon-Baqtriya podsholari va arshakiylar davrida zarb etilgan tangalar, Parfiya hukmdorlarining ar​xiv xujjatlari topilishi, Misrdan keltirilgan idishlar, Hind okeanida uchraydigan chig’anoqlar va boshqa topilmalar Niso shahrining mintaqadagi ichki va tashqi aloqalarda faol ishtirok etganligidan dalolat beradiuga. Xususan, Eski Niso va Yangi Niso​dan Obivard orqali Tajan va Marvga yo’l o’tgan
.

Buyuk ipak yo’lining shakllanishi va rivojlanishi Markaziy Osiyoning xalqaro aloqa-kommunikatsiya tizimidagi ahamiyatining oshishiga olib keldi. Xitoyni O’rta Osiyo hududi orqali Parfiya va Rim imperiyasi bilan bog’lovchi tranzit aloqa-savdo yo’llari faoliyatida qadimgi Farg’onadagi Davon davlati, Sirdaryoning o’rta va quyi havzasidagi Qang’ davlati va kushonlar saltanati kabi markazlashgan davlatlarning tarix saxnasiga chiqishi katta ijobiy o’rin tutadi. Mintaqamiz va unga qo’shni katta hududlarni qamrab olgan bu davlatlar tashqi savdodan katta foyda olganliklari bois karvon yo’llari xavfsizligini ta’minlash kafolati bo’lib maydonga chiqdilar. Karvon yo’llari bo’yida bojxonalar, yo’lbo’yi inshootlari barpo etildi, savdo karvonlarining zaruriy extiyojlarini (oziq-ovqat va suvga, ulov vositalari uchun yem-xashakka va boshqalarga bo’lgan talablar) ta’minlashga xizmat qiluvchi tegishli infratuzilmalar tashkil etildi. Bularning barchasi ichki va tashqi iqtisodiy-madaniy aloqalar rivojiga turtki berdi
.

Qadimgi Davon (Farg’ona) davlati va Yettisuvdagi ko’chmanchi chorvadorlarning Usun davlati Xitoydan va Qashqardan Tyanshan tog’i dovonlari orqali mintaqamizga kirib kelgan aloqa-savdo yo’llarining dastlabki yo’nalishlarini nazorat qilgan bo’lsalar, Sirdaryoning o’rta va quyi oqimlari orqali o’tuvchi yo’llar, kechuvlar qudratli Qang’ davlati hududi orqali o’tardi. Amudaryo va Sirdaryo oralig’idagi hududlar esa qadimdan savdo-sotiqda yetakchi o’rinda turgan So`g`dlar nazoratida edi. Shu o’rinda, Sug`dsavdogarlari Buyuk ipak yo’li faoliyati boshlangan dastlabki davrlardayoq Sharqiy Turkiston va Shimoliy Xitoy hududida o’z savdo vakolatxonalarini bar​po qila boshlaganligi, So`g`dlarning xalqaro savdo aloqalarida muhim tayanchi bo’lgan bu savdo vakolatxonalari to IX-X asrlargacha saqlanib turganligini aytib o’tish kerak.

O’rta Osiyo o’z hududiy joylashuviga ko’ra Xitoy ipak buyumlarining Janubiy-G’arbiy Osiyo va Yevropaga olib borilishida dastlabki o’lka ekanligi tufayli tez orada xalqaro ipak savdosida muhim o’rin tuta boshlaydi. Qimmatbaho ipak buyumlarni G`arbra yetkazib berishda markaziy osiyolik savdogarlar asosiy rol o’ynaganlar. Xitoyning mintaqmiz bilan aloqalarida dastlabki hudud hisoblangan. Farg’ona vodiysining antik davrga mansub ko’plab makonlaridan Xitoydan keltirilgan oyna buyumlar va xitoy ipagidan tayyorlangan ipak matolar hamda boshqa ko’plab mahsulotlar topilganligi ma’lum. Xitoyning u-shu, kay-yuan tun-bao tipidagi tangalarining Farg’onadagi makonlarda uchrashi bir tomondan, ushbu hududlar o’rtasidagi qalin iqtisodiy aloqalardan dalolat bersa, ikkinchi tomondan, Xan imperiyasining mintaqmizda o`z ta’sir doirasini kengaytirish yo’lida olib borgan faol siyosiy-iqtisodiy siyosatidan dalolat beradi.

Markaziy Osiyoning iqtisodiy-madaniy aloqalari rivojida kushonlar saltanati alohida o’rin tutadi. Bu davlat podsho Kanishka xukmronligi davrida yirik saltanat darajasiga ko’tarilib, Qadimgi Baqtriya yerlaridan tashqari Sharqiy Turkistondan Shimoliy Hindistongacha bo’lgan katta hududni va ular orqali o’tuvchi savdo yo’llarini o’z nazoratiga olishga muvaffaq bo’ldi. Kushon davlati Parfiya, Rim imperiyasi, Hindiston va Xitoy bilan xalqaro iqtisodiy, siyosiy munosabatlar o`rnatgan edi. Xitoyning Xan sulolasi bilan bo’lgan aloqalar katta ahamiyat kasb etadi. Bu aloqalar ahamiyatini o’zaro elchilik missiyalari almashinuvi orqali ham ko’ramiz. Xususan, Xitoy solnomalarida 230 yilda Xitoydagi Vey sulolasi saroyiga Kushon hukmdori Vasudeva tamonidan yuborilgan elchilik missiyasi hududida ma’lumot saqlanib qolgan.

Xitoyning ipak va boshqa turli mahsulotlarini O’rta Yer dengizi sohillariga yetkazib beruvchi asosiy tranzit yo’llarning muhim yo’nalishlari kushonlar nazoratidagi hududlar orqali o’tar edi. Yil fasllari o’zgarishi va ba’zi hollarda mintaqadagi ichki siyosiy vaziyatga bog’liq holda Buyuk Ipak yo’lining ayrim yo’nalishlari faoliya​ti vaqtincha to’xtab qolar, natijada, unga muqobil yangi yo’llar o’zlashtirilardi. Shu tariqa aloqa-savdo yo’llarining keng tarmoqlari vujudga kelardi. Ichki siyosiy kelishmovchiliklar tufayli savdo yo’llari yo’nalishlari o’zgarib turganligini biz milodiy era boshlarida Kushon davlati va Parfiya munosabatlari misolida ko’rishimiz mumkin. Masalan, qadimgi Xitoy manbalaridan bo’lgan Xouxanpu — Kichik Xan tarixida Rim imperiyasi shaharlarini Xitoy ipagi bilan ta’minlashda monopolizim intilgan Parfiya o’z hududidan rimlik va xitoylik savdogarlar o’tishiga yo’l qo`ymasligi haqida ma’lumotlar ham mavjud. Shu tufayli ham Xitoy ipagini Rim imperiyasiga Parfiya nazoratidagi hududlarni chetlab o’tuvchi savdo yo’llari orqali yetkazib berish zarurati paydo bo`ladi. Manbalarni tahlil qilib, bu savdo yo’lining quyidagi ikkita asosiy yo’nalishini ko’rsatish mumkin:

1)Xitoy ipagi kushonlar tasarrufida bo’lgan Shimo​liy Hindiston hududi orqali Hindistondagi savdo portlariga, u yerdan dengiz yo’li orqali o’rta Yer dengizi mamlakatlariga yetkazib berilgan. Mil.avv. I asrga oid Xitoy solnomasida savdo-sotiqni yo’lga qo`yish maqsadida kelgan bibinlik (Kashmir) elchilar haqida, ularning bir yilda bir necha marta kelganligi haqida so’z yuritiladi. Bu davrda Kashmirni Markaziy Osiyoning tog’li hududlari bilan bog’lovchi Qoraqum tog’ yo’lidan ham faol foydalanilgan. Bu yo’l orqali Hindiston — Xitoy aloqalari ham amalga oshirilgan.

2)Xitoydan Sharqiy Turkiston orqali Vaxon yo’lagi va Pomir tog’ dovonlari (Qorategin) orqali Baqtriya shahriga, u yerdan Frot daryosining quyi oqimi bo’ylab Rim imperiyasi hududiga boruvchi quruqlik yo’li.

Yuqorida aytib o’tilgan aloqa yo’llari faoliyati Xitoyning G`arb mamlakatlari bilan munosabatlarida yetakchi o’rin tutmaganligi haqida ham fikr bildirish mum​kin. Chunki bu yo’nalishdagi yo’llar baland tog’ dovonlari orqali o’tib, ulardan faqat yoz oylaridagina kichik karvonlar foydalanishi mumkin edi. Buyuk ipak yo’lining aso​siy tarmoqlari esa Markaziy Osiyoning ichki hududlari orqali o’tib, mintaqaning xalqaro iqtisodiy madaniy aloqalari rivojiga katta ta’sir ko’rsatardi.

Milodiy II-V asrlarda Xitoyning Chanon shahrida boshlangan Buyuk ipak yo’li Lanchjou yaqinidagi Xuanxe kechuvi orqali Buyuk Xitoy devorining g’arbiy chekkalariga yetib kelgan. Bu yerda yo’l tarmoqlanib Taklamakon saxrosini shimol va janubdan chetlab o’tadi. Shimoliy yo’l Hami, Beshbaliq, Shixo vohalari orqali Yettisuvdagi Ila daryosi vodiysiga olib chiqqan bo’lsa, janubiy tarmoq Dunxuan, Xutan, Yorkent va Pomir tog’ dovonlari orqali Baqtriyaga olib borgan
.

Buyuk ipak yo’lining markaziy tarmog’i hozirgi O’zbekiston hududidagi shaharlar orqali o’tgan bo’lib, bir necha yo’nalishda bo’lgan. Xususan, Qashqardan Farg’ona vodiy​siga, bu yerdan esa Choch-Iloq vohasi, Ustrushona, Samarqand, Buxoro, Marv orqali o’tib Eron va Suriyagacha (O’rta Yer dengizi portlariga) yetib borgan yo’lning ahamiyati ayniqsa katta edi.

So’nggi tarixiy-arxeologik tadqiqotlarga suyangan mutaxassislar fikricha, Xitoydan hozirgi O’zbekiston hududidagi shaharlarga olib kelgan aloqa-savdo yo’llari so’nggi antik davrda quyidagi ikki yo’nalishda bo’lib, ular​dan mavsumga qarab foydalanilgan:

1)  Xitoy — Qashqar — Mingtepa — Andijon — Kuva — Simtepa — Ustrushona — Sug`d— Baqtriya;

2)  Xitoy — Qashqar — o’sh (yoki O’zgan) — Uchqo’rg’on (Qaynovat) — Axsikent — Pop (Bob). Bu yerdan Asht va Xo`jand yoki Qamchiq dovoni orqali Ohangaron vodiysiga, Qozog’iston va Sibir hududiga ketish mumkin bo’lgan.

Buyuk ipak yo’lining shakllanishi mintaqa shimolida​gi dasht yo’llari faoliyatida ham katta o’zgarishlar keltirib chiqardi. Tadqiqotlarning ko’rsatishicha, Markaziy Osiyoda davriy ravishda iqlimning keskin isib ketishi yuz berib turadi. Iqlimning bunday isishi Yevroosiyoning dasht hududlarida mil I-II asrlarda ham kuzatilib, bu o’zgarishlar o’simliklar olamiga, chorvador qabilalar xo’jaligi va turmush tarziga katta ta’sir ko’rsatdi. Bu jarayonlar Markaziy Osiyo shimoliy dashtidagi chorva​dor qabilalarining turli yo’nalishdagi migratsiyasini keltirib chiqardi. Ularning bir qismi Sibir o’rmonlariga, bir qismi Xitoyga (Xuanxe daryosi vodiysiga), bir qismi Sug`dyerlariga — Amudaryo va Sirdaryo havzasiga kirib keldilar.

Shu tariqa, mil.avv. II asrning so’nggi choragidan boshlab Xitoyni O’rta Osiyo va u orqali Hindiston, Eron, Rim imperiyasi hududlari bilan bog’lovchi Buyuk ipak yo’lining xalqaro ahamiyatga ega tranzit yo’nalishlari shakllana boshladi. Mintaqamizning iqtisodiy-madaniy aloqalari rivojida katta o’rin tutgan bu aloqa-savdo yo’llari davrlar o’tishi bilan kengayib, yangi-yangi tarmoqlari paydo bo’ldi. Tashqi aloqalar, o’z navbatida, mintaqadagi ichki yo’llar tarmoqlarining kengayishiga va tegishli xizmat ko’rsatish tizimi rivojiga xizmat qildi. Bu jarayonlar keyingi tarixiy davrlarda yanada jadal tus oldi.

2.2.Kushonlar davrida Markaziy Osiyo shaharlarining Buyuk Ipak Yo’li xalqaro aloqa tizimidagi ahamiyati

Tadqiqotchilarning fikrlariga qaraganda, mil. avv. III asrning oxiri — II asrlarda xalqaro ahamiyatga va aniq, yo`nalishga ega bo`lgan savdo-tranzit yo`li shakllana boshlaydi. Bu yo`l XIX asrning ikkinchi yarmida (1877) nemis olimi Ferdinand Paul Vilgelm Rixtgofen tomonidan dastlabki marta «Ipak yo`li» degan nom oldi va keyinchalik butun dunyo tadqiqotchilari tomonidan «Buyuk Ipak yo`li» deb e’tirof etildi.

Buyuk   Ipak   yo`lining   q
qisqacha   tarixiga   nazar tashlaydigan     bo`lsak,     Xan     imperiyasining   U-di hukmronligi   davrida   (mil.   avv.   140-86   yy.)   mamlakatning harbiy hududlariga bo`lgan qiziqish kuchayadi. Xitoyliklar bu hududlarda usha davrda ancha xavfli bo`lgan xarbiy kuchlar — xunnlar bilan to`qnashadilar. Xunnlarga  qarshi   kurashda  ittifoqchilar  topish   va ular     bilan     harbiy     ittifoq     tuzish     maqsadida imperator U-di mil. avv. 138 yilda diplomat, sayohatchi va savdogar Chjan Szyanni O`rta Osiyoga jo`natadi. Chjan Szyan bir necha yil xunnlar qo`lida asirlikda bo`ladi va  mil.   avv.   128-126  yillarda  Farg`ona  (Dovon)   ga keladi.   Dovon   hukmdorlari   bilan   harbiy   ittifoq tuzishda muvaffaqiyatsizlikka uchragan Chjan Szyan ko’p qiyinchiliklardan   so’ng   yurtiga   yetib   keladi.   Chjan Szyan missiyasi Xitoy uchun harbiy o`lkalarga chiqishda muhim    ahamiyatga    ega    bo`ldi.     Keyinchalik    Xitoy imperatori bilan Dovon hukmdorlari o`rtasida qonli urushlar   bo`lib   o`tdi.    Bu   urushlarga   asosiy    sabab xitoyliklarni     hayratga     solgan    Dovon     «samoviy otlari» edi.

Mil. avv. 111-105 yillarda imperator U-di Parfiya (Xitoy manbalarida Ansi deb eslatiladi) podsholariga, Qang hukmdorlariga, keyinroq esa Baqtriya yerlariga (Kushonlar) o`z elchilarini jo`natib ular bilan diplomatik-savdo aloqalarini o`rnatadi. Shu tariqa, mil. avv. II-1 asrlarda Sharq bilan G`arbni bog`lovchi Buyuk Ipak yo`liga asos solinadi. O`z davrida nihoyatda katta ahamiyatga ega bo`lgan bu yo`lning dastlabki tarmog`i Xitoydagi Sian shahridan boshlanib, Sharqiy Turkiston, O`rta Osiyo, Eron, Mesopotamiya orqali O`rta Yer dengizigacha chuzilgan.

Xitoyning Anosi shahriga kelib, Ipak yo`li bir necha tarmoqlarga bo`linib ketgan. Xususan bir tarmoq Anosi-Xami Qashg’ar orqali Qo`qonga, undan esa Toshkentga o`tgan. Bu yerdan Jizzax va Samarqand orqali Buxoroga kelgan yo`l Urganch orqali Qora dengiz bo`ylariga chiqqan. Yana bir tarmoq esa Dunxuan orqali Xutanga, undan Choxurga o`tib ketgan
.

«Ipak yo’li»ning shimoli-g’arbiy tarmog’i esa Dunxuandan Bami, Kuchi, Turfan orqali Tarim vohasiga — Qashg’arga boradi. U yerdan Toshqo’rg’on orqali O’zgan, O’sh, Quva, Axsikent, Popga, undan Asht dashti orqali Xo’jand, Zomin, Jizzaxga, so’ngra Samarqandda Nautak yo’li bilan birlashadi. Yo’l Samarqanddan g’arbga — Dobusiyaga, Malik cho’l orqali Buxoro va Romitanga, undan Varaxsha orqali Boykent va Forobga borib, Amul shahriga o’tadi. Amulda Marvdan Urganch tomon Amu bo’ylab ketayotgan yo’lga qo’shilgan. Qadimda Marv shahri o’zining qadimiy an’analari va turli yo’nalishdagi karvon yo’llari tutashadigan geografik qulayliklariga ko’ra ipak yo’lidagi eng yirik shahar edi. Shuning uchun ham Marvda mahalliy din — zardushtiylik ibodatxonalaridan tashqari Hindistonning budda, Vizantiya xristian olamining tayanchlari bor edi. Qadimgi «ipak yo’li» ungacha shu mintaqadan «lazurit yo’li», «shoh yo’li» asosida Marvdan g’arbga tomon katta karvon, savdo yo’li bo’ylab Xitoy, Hindiston va O`rta Sharqni Yaqin Sharq va O’rta yer dengizi mamlakatlari bilan bog’lab turadi. Tarixiy yozma manbalar va arxeologiyaga oid ma’lumotlarning guvohlik berishicha, Marvdan g’arbga tomon yo’nalgan «ipak yo’li» Tabriz va Parfiya davlatining Niso shahri orqali Eronning Gekotompil, Apaliya va Ekbatana (Hamadon) shaharlariga va ulardan o’tib Mesopotamiyaning Ktesafon va Bag’dod shaharlariga tarqalgan. Undan Dajla, Frot daryosining o’ng sohili bo’ylab shimol tomon yo’nalib, Antioxiya (Antokiya) orqali Damashqqa, undan Tir va Quddus shaharlari orqali Misrga o’tgan. Marvdan chiqqan shimoliy yo’l esa Amul orqali Urganchga, undan Shimoliy Kaspiy bo’ylab Shimoliy Kavkazga, so’ngra Qora dengizning shimolidan Konstantinopolga borib, Bosfor va Dardanell orqali O’rtayer dengiziga o’tib, Vizantiya shaharlarini oralagan. «Buyuk ipak yo’li» orqali Sharq va G’arb mamlakatlari savdo va elchilik aloqalari qilganlar. Jumladan, Xitoy hukmdorlari o’z elchilarini katta sovg’a-salomlar bilan O’rta Osiyo, Eron, Mesopotamiya va Kichik Osiyo davlatlariga yuborganlar. Manbalarda Xitoy sayyohi Gan In 97-yilda Fors qo’ltig’igacha borib yetganligi habar qilinadi. Makedoniyalik May Titsian esa 100-yilda Lanchmodgacha yetib borganligi manbalarda ta’kidlanadi. O’rta Osiyoliklar va eronliklar, Xitoy bilan Vizantiya yoki osiyoliklar va eronliklar, Xitoy bilan Yaqin Sharq davlatlari o’rtasida bevosita savdo aloqalarini rivojlanishidan hech qachon manfaatdor bo’lmaganlar. Chunki bu harakatning «ostida» juda katta iqtisodiy manfaat siyosati bor edi. Shu boisdan ham «Ipak yo`li» uchun III asrdan boshlab Eron bilan O’rta Osiyo o’rtasida hayot-mamot kurashi kuchaydi. Eron va Parfiya o’rtasida qattiq janglar bo’ldi.

O’rta Osiyo orqali Xitoydan g’arbga o’tadigan savdo karvon yo’llari doimo Sug`diylar nazorati ostida edi. Sug`dlik savdogarlar o’zlarining bu yo’ldagi hukmronliklarini saqlab qolish uchun Sharqiy Turkistonda, Yettisuvda, Oltoydan to Yenisey sohillariga qadar bo’lgan hududlarda, Shimoliy Xitoyning Shamsiy viloyatida, Dunhuan shahrida III-IV asrlarda ming xo’jalikdan iborat Sug`d qishloqlari qad ko’targan. Sug`dlar IV-V asrlarda tarkib topgan va Turfondan Shimoliy Mo’g’ulistonga tomon ketgan uyg’ur yo’li, VIII asrda qaror topgan va Sharqiy Turkistondan Jung’oriya orqali Xakasiyaga borib yetgan qirg’iz yo’lidan ham foydalanganlar. Bu yo’llar ichida Dunhuandan shimoli-g’arbga ketgan ipak yo’li alohida ahamiyatga ega edi. Bu yo’lning ahamiyati Xitoy hukumatiga Xan sulolasining hukmdori U-di tomonidan Sharqiy Turkiston xunnlariga qarshi ittifoq izlab Qang’uyga yuborilgan Xitoy elchisi va sayyohi, saroy zobiti Chjan Syan orqali ma’lum bo’lgan. Bungacha Xitoy G’arbiy meridional yo’lidan foydalanilgan. Bu yo’l orqali Xotan nefriti Xitoyning markaziy viloyatlariga miloddan avvalgi II mingyillikdan kela boshlagan edi. Nefrit savdosida yuechji qabila ittifoqi asosiy vositachi bo’lgan. Xan sulolasi davrida ana shu nefrit savdo yo’li orqali Sharqiy Turkistonga ko’plab ipak matolari borardi. Xitoy bu yo’lni iqtisodiy zaruruiyat tufayli qo’lga kiritishga harakat qildi. Biroq miloddan avvalgi 165-yilda bu yo’l xunnlar qo’liga o’tdi. Ular bu yo’l uchun kurashib yuechjilarni Xutan, Turfon, Qashg’ar vohasidan g’arbga siqib chiqardilar. Xunnlar, hatto Shimoliy Xitoy yerlariga ham da’vogarlik qildilar. Natijada Xitoy o’sha davrning qudratli davlatlaridan biri bo’lgan Qang’uyga yaqinlashishga majbur bo’ldi. Shu boisdan ham Xitoy hukmdori U-di Chjan Syanni miloddan avvalgi II asrda Qang’uyga yuborgan. Ammo yo’lda xunnlar qo’lida 10 yil asirlikda bo’lib, Qang’uyga yetib borgan bo’lsa-da, o’z maqsadiga yeta olmagan. Shundan keyin Xan podshosi U-di Farg’ona (Davan)ga ko’z tikib, miloddan avvalgi 104-101-yillarda bu hududga ikki marta harbiy yurish qiladi. Shimoli-g’arbiy ipak yo’li faqat iqtisodiy jihatdangina ahamiyatli bo’lib qolmasdan, ayni paytda u diniy, madaniy meros yutuqlarini tarqatuvchi, mamlakatlararo diplomatik aloqalarni ta’minlovchi yo’l ham edi. Budda dini xuddi mana shu yo’l bilan Xitoyga Markaziy Osiyo orqali kirib kelgan. IV-V asrlarda Xitoyning tashqi olam bilan har sohada aloqalari kengayadi, buddizm keng yoyiladi, O’rta Osiyoning moddiy va ma`naviy qadiryatlari keng ko’lamda Xitoyga tarqaladi. Xitoyda ipakchilik Xususan, ilk feodalizm davrida yuksak darajada rivojlandi. Xitoy hukmdorlari yollagan turkiy suvoriylariga ipak parchalaridan homashyo tarzida maosh to’laganlar. Ipaklar Xitoydan arzon narxlarda O’rta Osiyoga Sug`d savdogarlari orqali olib kelingan. Xususan samarqandlik So`g`dlar xalqaro savdoda ustasi farang bo’lganlar. Qadim zamonlarda savdogarlar xalq orasida eng nufuzli, obro’li, mo’tabar insonlar edilar. Chunki ular faqat mol olib, mol sotuvchi va undan foyda oluvchi jamiyatni boy qatlamigina emas edilar, balki uzoq safarlarga katta savdo karvonlari bilan boruvchi savdogar elchilar, ziyo va madaniyat, yangiliklar tarqatuvchilar, u yoki bu hududdan yangi joylarga ilg’or xo’jalik ixtirolarini olib boruvchi nufuzli kishilar ham bo’lganlar. Ayni vaqtda o’zga mamlakatlarning urf-odatlari, kuchi va qudrati, hududiy joylashishi, tabiyati va davlatni boshqarish tizimini chuqur bilishda o’ta hushyor davlat ayg’oqchilari ham bo’lganlar
.

«Ipak yo’li» savdosida Xitoy manbalariga qaraganda otlar alohida ahamiyat kasb etgan. Otlarning bahosi ipakning bahosi singari juda yuqori bo’lgan. VIII asr boshida bitta otning bahosi 40 taxlam ipakka teng bo’lganligi ta’kidlanadi. IX asrning birinchi yarmida esa 100 ming otga bir million taxlam ipak bergan. Ayniqsa, Tuva, Xakasiya, Oltoy, Farg’ona vodiysi va Yettisuv viloyatlarida yetishtirilgan otlar zotdor va bebaho bo’lgan.

Yozma manbalardagi ma’lumotlarga qaraganda III-VII asrlarda O’rta Osiyo va O’rta Sharq orqali o’tgan «Ipak yo’li»ning nazorati Sug`dlarning qo’lida bo’lgan bo’lsa, VIII asr o’rtalariga kelib, «Ipak yo’li»ning g’arbiy qismi arablar nazoratiga o’tadi. XIII asrda esa «Ipak yo’li»ning barcha tarmoqlari bo’ylab nazoratni Chingizxon o’z qo’liga oladi. Bu holat to XIV asr o’rtalarigacha davom etdi. So’ng «Ipak yo’li» Temur va temuriylar nazorati ostida o’tdi. «Ipak yo’li» orqali Xitoydan G’arb mamlakatlariga, asosan, ipak ilk o’rta asrlardan boshlab qog’oz chiqarilgan bo’lsa, g’arb mamlakatlaridan xitoyga shisha, jundan ishlangan har xil gazlamalar, gilam, palos, oyna, metall, zebi-ziynat bezaklari, qimmatbaho toshlar: lazurit, biryuza, serdalik har xil dorivorlar, arg’umoq otlar olib borilgan.

Xullas, «Buyuk ipak yo’li» O’rta Osiyo xalqlarini siyosiy, iqtisodiy madaniy va savdo sohasidagi hayotida katta o’rin tutgan, o’lka xalqlari bu yo’l tufayli G’arb va Sharq dunyosi hamda ularning xo’jalik ixtirolaridan keng bahramand bo’lganlar.

«Ipak yo’li» Sharq bilan G’arb o’rtasida vositachilik qilgan. Bir so’z bilan aytganda, «Ipak yo’li» Sharq va G’arb xalqlari hayotida g’oyatda muhim va tarixiy o’rin tutgan. U xalqlarni siyosiy, iqti​sodiy, savdo va madaniy sohalarda bog`abgina qolmasdan, balki ayni zamonda bu yo’l dunyo xalqlari o’rtasida tinchlik osoyishtaliq totuvliq qo’shnichiliq do’stlik va qardoshlarcha birodarlik yo’li ham bo’lgan. Qadimiy avlod-ajdod ruhlarini shod etib «Buyuk ipak yo’li» an’analarini tiklash va unga sayqal berish ozod, hur, erkin yashashdan manfaatdor bo’lgan barcha sof vijdonli fuqarolarning millati, irqi, diniy e’tiqodidan qat’i nazar, muqaddas burchidir.

Hozirda «Buyuk ipak yo’li» an’analarini tiklash uchun keng harakat boshlangan. 1987-yili YUNESKO madaniy taraqqiyot bo’yicha BMTning umumjahon dekadasi doirasida «Ipak yo’li— muloqot yo’li» xalqaro dasturi qabul qilindi. Dastur O’rta Osiyo xalqlari boy madaniy tarixlarini keng qamrovda tadqiq etishni nazarda tutadi. Lekin uning asosiy maqsadi — Sharq bilan G’arb o’rtasida yanada mustahkamroq madaniy va iqtisodiy aloqalar o’rnatish, ushbu buyuk qit’alarda yashovchi ko’p sonli xalqlar o’rtasidagi o’zaro munosabatlarni yaxshilashdan iborat. 30 dan ortiq xalqaro ilmiy konferensiya va seminarlar o’tkazildi. Ana shunday anjuman 1990-yil oktabrida Samarqandda, 1996-yil fevralida Buxoroda o’tkazildi. «Buyuk ipak yo’li» bo’ylab birgalikda xalqaro ekspeditsiyalar uyushtirildi, kinofilmlar yaratildi, kitoblar, risolalar va maqolalar chop etildi, ba’zi arxeologik va me’moriy yodgorliklar ta’mirlandi. Hindiston, Xitoy, O’zbekiston, Shril Ianka, Yaponiyada «Buyuk ipak yo’li»ni o’rganish bo’yicha maxsus ilmiy institutlar ochildi. Ulardan biri Samarqand shahridagi Markaziy Osiyo tadqiqotlari xalqaro institutidir. 1997-yil mayida O’rta Osiyoni Eron bilan bog’lagan Saraxs — Mashhad temir yo’l uchastkasi qurilishi tugallandi. O’zbekistonda «Buyuk ipak yo’li»ni tiklashga katta e’tibor berilmoqda. O’zbekiston Respublikasi Prezidentining «Buyuk ipak yo’li»ni qayta tiklashda O’zbekistonning ishtirokini avj oldirish va respublikada xalqaro sayyohlikni rivojlantirish borasidagi chora-tadbirlar to’g’risidagi farmoni e’lon qilindi. Shu asosda «O’zbekturizm» milliy kompaniyasi «Ipak yo’li» o’tgan tarixiy manzillar bo’ylab 200 dan ortiq yo’nalishlar ishlab chiqdi. Ular asosiy sayyohlik zonalarini qamrab oladi va Toshkent, Samarqand, Buxoro, Xiva hamda Farg’ona vodiysi shaharlari bo’ylab o’tadi. «Ipak yo’li»ning tarmoqlari hisoblangan. Andijon, Namangan, Farg’ona, Termiz, Nukus shaharlari orqali o’tuvchi yo’nalishlar ishlab chiqilmoqda. Farg’ona vodiysi bo’ylab o’tuvchi yo’nalish — «Farg’ona oltin halqasi» Qo’qon, Andijon, Namangan shaharlarini o’z ichiga oladi. «Buyuk ipak yo’li» sayyohlik yo’nalishlari bo’ylab safar qiluvchilar soni yil sayin ortib bormoqda.

Amudaryo suv yo’lidan foydalanish butun antik davr mobaynida ham katta ahamiyatga ega bo’lganligini, bu suv yo’li bo’ylab iqtisodiy-savdo aloqalarida keng foydalanilganligini antik davrga oid yozma manbalar ma’lumotlari ham tasdiqlaydi. Xususan, Strabon o`zining mashhur «Geografiya» asarida O’rta Osiyodagi suv yo’llari haqida muhim ma’lumotlar berib o’tadi. Unga ko’ra Old (Amudaryo) Kaspiy dengiziga quyilgan bo’lib, bu daryo orqali Hindistondan keltirilgan ko’plab mahsulotlar Girkon (Kaspiy) dengizigacha, u yerdan Albaniya (Ozarbayjon)ga va Kerki daryosi orqali Qora dengiz portigacha yetkazib berilgan.

Kushonlar davrida ham Hindiston va Xorazm aloqalarida Amudaryo suv yo’lidan keng foydalanilgan. Bu suv yo’li Termizdan Urganchga, Sariqamish va O`zboy uzani orqali Kaspiy dengiziga, bu yerdan Kavkaz orqali Qora dengizga olib chiqdi. Amudaryo oqimi bo’ylab savdo kemalari qatnovi yaxshi yo’lga qo`yilganligi va u orqali Hindiston tovarlari Qora dengizgacha yetib borganligi to’g’risida rim tarixchilari ham ma’lumot berib o’tadilar. Xususan, qadimgi Rim tarixchisi Ammian Marsellin asarida Amudaryo suv yo’li haqida ma’lumot berilishi, mintaqamizning bu yirik hududi bo’ylab olib borilgan iqtisodiy-savdo aloqalarining ahamiyati mintaqa miqyosidan chiqib, xalqaro darajaga chiqqanligini ko’rsatadi.

Qadimgi Xitoy tarixiy solnomalarida ham Amudaryo suv yo’li haqida ma’lumotlar mavjud. Xususan, Amu​daryo suv yo’li va uning ahamiyati haqida mil.avv. II asrga taalluqli Xitoy manbalarida muhim ma’lumotlar keltiriladi. Sima Syan tomonidan yozilgan Shitszi — "Tari​xiy solnomalar" (Suma Syan. 2003) hamda Ban Gu tomoni​dan yozilgan "Syan Xan Shu" asarlarida keltirilgan ma’lumotlarga ko’ra, Guyshuy (Amudaryo) daryosi bo’yida savdogarlar yashab, ular quruqlik va suv yo’llari bo’ylab o’z mahsulotlarini qo’shni va uzoq o’lkalarga yetkazib berishgan
.

Amudaryo qirg’oqlaridagi antik davrga oid ko’plab shaharlar va manzilgohlar suv yo’li yoki muhim kechuvlar faoliyati bilan bog’liq holda barpo etilgan va rivojlangan bo’lishi mumkin. Xususan, Termiz shahri qadimgi davr va o’rta asrlarda Amudaryo suv yo’lidagi muhim port shaharlaridan bo’lgan. Mashhur Ispan elchisi Klavixo ham Termiz yaqinidagi kechuvda maxsus yorliqga ega bo’lgan kemachilar kishilarni bir qirg’oqdan ikkinchisiga o’tishini ta’minlab turishini qayd etadi.

Amudaryoning Sho’rob kechuvida Kampirtepa yodgorligi o’rnidagi qal’ada kushonlar davrida, mil.avv. I - mil. II asrlarda bojxona faoliyat ko’rsatgan bo’lib, mintaqadagi iqtisodiy-savdo aloqalarida, Xususan, Kushon saltanatining O’rta Osiyoning markaziy hududlari bilan aloqalarida katta o’rin tutgan. Bu qal’a nafaqat kechuvni, shu bilan birga, Termiz - Urganch suv yo’lini ham nazorat qilib turganligi, bu yerda kemalar to’xtashiga mo’ljallangan buxta bo’lganligi aniqlangani ham muhimdir. Xofizi Abruning (XV asr) "Geo​grafiya" asarida ham Jayxun bo’yida   joylashgan, Termizga tutash bo’lgan Burdoguy mavzesi haqida (Shurob kechuvi bo’yidagi Kampirtepa yodgorligi o’rnida.) ma’​lumot berilib, bu joy yunon tilida "mehmonxona" ma’nosini anglatishi, bu yerda qadimdan daryo kechuvidan  o’tishini ta’minlovchi kemachilarning boshliqlari turganligi haqida ma’lumot beriladi. 
III-Bob: “Kushon imperiyasi davrida Buyuk Ipak Yo’li 

faoliyatining yuksalishi” mavzusini tarix darslarida o’rganishda 

yangi pedagogik texnologiyalardan foydalanish usullar

3.1.Mavzuni o’tishda modelli usuldan foydalanish.

Dars ishlanmasi reja, konspekt-o’qituvchi uchun tuzish majburiy bo’lgan xujjatdir. Uni tuzishdan ko’zlangan asosiy maqsad o’qituvchining bir soatlik darsdagi faoliyatini rejalashtirish, dars mazmunini boyitish.  Ta’lim samaradorligini oshirishdan iborat. Bir marta  maromiga yetkazib tuzilgan dars ishlanmasi o’qituvchi uchun uzoq yillar mobaynida xizmat qilish mumkin. Dars ishlanmasini yildan-yilga takomillashtirib va mukammallashtirib borish, yangi dars  uslublarini qo’llash, yangi materiallarni kiritish bilan yangilanib turishi  lozim. Yangi davlat ta’lim standartlar va o’quv dasturlarini  joriy etilishi va ta’lim jarayoniga yangi pedagogik texnologiyalarning kompyuter, yangi axborot texnologiyalari va texnik vositlarning qo’llanishi bilan dars  ishlanmalariga quyilgan talablar ham o’zgarib bormoqda. Jonli dars jarayonini hech qanaqa qolibga solib bo’lmaydi. U turli sharoitlarda turlicha tuzilishi mumkin. Shunday bo’lsada men dars ishlanmasini quyidagicha tuzdim:

1.Darsning mavzusi.

2.Darsning maqsadi.

3.Darsda yoritilishi lozim bo’lgan asosiy tushuncha atamalar.

4.Darsning bosqichlari va vaqt taqsimoti.

5.Darsning tafsilotlari.

Tashkiliy qism.

1.Yangi mavzuni boshlashga xozirlik.

2.Yangi mavzuni yoritish.

3.Yangi mavzuni mustaxkamlash.

4.Darsga yakun yasash va baxolash.

Metodlashtirish metodi real hayotdagi voqea va xodisalarni  o’yin shaklida loyixalashtirib, undagi asosiy muammoni hal etishdan iborat. Yo’l-yo’riq va  usullardan iborat. Modellashtirilgan mashqlar ta’lim oluvchini real hayotdagi  hodisalarni tasavvur qilishi asosida unda ishtirok etishga  olib keluvchi ta’lim tajribasi hisoblanadi.

Jumladan, O’zbekiston tarixi bo’yicha “Kushon imperiyasi davrida Buyuk Ipak Yo’li faoliyatining yuksalishi” mavzusini ham shunday hisoblashimiz mumkin.

O’zbekistonning kelajagi bo’lgan sog’lom avlodni tarbiyalash nozik, nihoyatda katta diqqat e’tiborni talab qiladigan ichki zaruratli jarayon ekanligiga darslikda  alohida e’tibor berilgandir. Zero ta’lim jarayonining yanada samarali bo’lishi, darslika qolaversa o’qituvchining ilmiy salohiyatiga, yoshlar oldidagi obro`siga, shaxsiy  sifatlariga, ta’lim soxasidagi tajriba va maxoratiga va  o’quvchilar bilan o’rnatilgan do’stona munosabatiga bog’liqdir.

Xullas bir tomondan darslik va ikkinchi tomondan o’qituvchi maxorati birgalikda o’quvchi ilmiga asosiy ta’sir ko’rsatadi.

O’zbekistonda ta’lim sohasidagi islohatlarning eng asosiy yo’nalishlari uning demokratik insonparvarlik tamoyillarini qaror toptirish xalqimizning tarixiy an’analari va pedagogikasi, shuningdek, jahon xalqlari  pedagogikasining yutuqlari asosida ta’lim mazmunini tubdan o’zgartirsh, shu maqsadda o’qituvchilar, pedagogik jamoalarning tashabbuskorligiga keng imkoniyatlar ochib berish va uni har tomonlama rag’batlantirish bilim va  ko’nikmalarning  puxtaligini ta’minlaydigan zamonaviy didaktik vositalarni qo’llashni keng ko’lamda yo’lga qo`yish, shu asosda ta’lim mazmunini yaxshilashga erishishdan iborat.

Bugungi tezkor, fan va texnika jadal sur`atlar bilan rivojlanayotgan hozirgi davrda o’qituvchi va o’quvchining mexnat unumdorligini oshirish, ya’ni o’quv tarbiya jarayonini jadallashtirish masalasi tarix fanini o’qitishning ham muhim va asosiy vazifalaridan biri bo’lib qolmoqda.

Darhaqiqat fan texnikaning  rivojlanishi bilan o’quvchilarga yetkazilishi zarur bo’lgan axborot miqdori nihoyat ko’payib bormoqda. Bu axborotni o’quvchilarga an’anaviy usul va vositalar yordamida yetkazib berish esa murakkablashib bormoqda. Shunga qaramay biz tadqiq qilayotgan mavzuni ma’lum asbob va apparatlar vositasida yoritib berish ta’lim jarayonini ancha osonlashtirishi mumkin. XIX asrning oxiri XX asrning boshlarida Angliya  mavzusini o’qitishda o’quv muddatini  o’zgartirmay o’quv  tarbiya jarayonini  optimallashtirish, o’quvchilarga puxta va chuqur bilim berish, ularda mustaqil ravishda bilim olish ko’nikmalarini hosil qilish kabi vazifalarni amalga oshirishda ta’limning texnik vositalari alohida o’rin tutadi.

“Kushon imperiyasi davrida Buyuk Ipak Yo’li faoliyatining yuksalishi” mavzusini o’qitishda texnik vositalaridan unumli  foydalanish uchun maktab va kollejlarda ta’limning zamonaviy texnik  vositalar bilan jixozlangan maxsus sinflari bo’lishi maqsadga muvofiqdir. Ushbu mavzumiz bo’yicha o’qitilayotganda  texnik vositalardan foydalanish metodikasi aniq va puxta ishlab chiqilgan va amalda  sinalgan bo’lishi lozim. Unga xos maxsus didaktik vositalar (materiallar) esa uzluksiz ravishda takomillashtirilib borilishi zarur.

Inson faoliyatida texnikaning qo’llanilishi, ayniqsa uning o’quv tarbiya jarayonini takomillashtirish uchun ishlatilishi o’ziga xos omillarga egadir. Bu omillar birinchidan o’qituvchi va o’quvchi faoliyatining keskin o’zgarishiga, ikkinchidan o’quvchiga yetkazilishi kerak bo’lgan voqea va xodisalarning chuqurroq o’rganilishi va o’zlashtirilishiga ijobiy zamin tayyorlaydi.

Ma’lumki xozirgi vaqtda dars ta’limning asosiy  shaklidir. Dars jarayonida o’qituvchining faoliyati asosiy ahamiyatga ega. 

O’qituvchi o’quvchiga ushbu  mavzuni tushuntirayotganda, muayyan ma’lumotlarni yetkazish bilangina cheklanib qolmay, ularni idrok qilishga, mustaqil ishlashga o’rgatmog’i lozim. Ana shu muammolarni hal qilishda texnik vositalarning ro`li kattadir. Didaktikaning barcha prinsiplari texnik vositalardan foydalanib tashkil qilingan o’quv tarbiya  jarayonida yuqori samara beradi. O’quv jarayonini tashkil etishdagi barcha pedagogik talablar ana shu didaktika  prinsiplarida o’z aksini topadi.

Shu prinsiplar asosida texnik vositalardan foydalanilganda ko’zlangan maqsadga erishish mumkin:

Pedagog olimlarning izlashnishlari ta’limning texnik vositalari yordamida didaktikaning quyidagi  masalalarini hal qilishga erishish mumkinligini ko’rsatadi.

· Ta’limning ilmiylik va sistemaligini ta’minlash;

· Ko’rgazmalilikni ta’minlash;

· O’quvchilarning bilim olishiga ishtiyoqini oshirish;

· O’quvchilarning chuqur va mustahkam bilim olishini ta’minlash;

· O’quv materialini o’rganish va o’zlashtirish sur’atini tezlashtirish;

· Ta’limni individuallashtirish;

· Bilimlarning o’zlashtirilishini nazorat qilish sistemasini amalga oshirish;

· O’quvchilarning darsga bo’lgan e’tiborini kuchaytirish;

· O’quvchilarda mustaqil bilim olish malaka va ko’nikmalarini xosil qilish.

Ko’rgazmalilikni ilmiy asoslari rus olimi I.P.Pavlov tomonidan ishlab chiqilgan. Pavlov fikriga hissiyot, qabul qilish va tasavvur etish tuyg’ulari birinchi sistemani tashkil etadi. Bu tuyg’ular voqea va hodisalarning tashqi tomonini inikos etadi. Xodisalarning ichki o’zaro aloqasi esa bilish jarayonining ikkinchi pog’onasi bo’lmish tafakkur qilish orqali amalga oshadi. Mana shu hollarni e’tiborga olgandagina ta’lim jarayonini muvaffaqiyatli amalga oshirish mumkin.

Shunday qilib mavzuni o’rganishda sohalarni kengaytirib “Kushon imperiyasi davrida Buyuk Ipak Yo’li faoliyatining yuksalishi” mavzusini yoritishda fan an’anaviy usullaridan tashqari, yangi usullardan maxsus asboblardan, matematik modellashtirish usullaridan foydalana boshlanishi mavzuni o’rganishda yuqori samara berishi mumkin. Bunga o’rganishning sub`ektiv jihatlariga e’tibor berila boshlandi. Mavzuni o’rganish nafaqat mavzudagi, balki unga qo’shimcha tarzda milliy g’oya va yagona maskansiz yashash xalq boshiga qanday  kunlarni solishi mumkinligini ta’kidlab ko’rsatadi.

Mavzu yoshlarda qadriyatlarni e`zozlash va  baholashda yangicha mezonlarni shakllantiradi.

Ilmiy yangiliklarni boshqalardan yashirmaslik, ko’chirmachilik qilmaslik, o’z qadr qimmatini toptamaslik xislarini shakllantiradi.

Mavzuni o’rganish jahon miqyosida ilmiy salohiyatni ilm-fan yutuqlarini boshqa mamlakatlarga chiqarish moddiy ne’matlar chiqarishdan ko’ra foydalanmoqdir. Bu esa jahon miqyosida informatsion jamiyatni insoniyatning bir butun hamjamiyatini shakllanishning muhim omillaridan biri ekanligini ko’rsatadi. Mavzuning boshqa mavzular bilan bog’liqligi ham bu o’rinda alohida ahamiyatga egadir.

Fikrimizga bog’liq holda “Kushon imperiyasi davrida Buyuk Ipak Yo’li faoliyatining yuksalishi” mavzusini quyidagi reja asosida o’tilsa samaraliroq bo’ladi.

Mavzumizga oid dars loyihalash bosqichi asosida quyidagicha tartiblanadi:

1.“Kushon imperiyasi davrida Buyuk Ipak Yo’li faoliyatining yuksalishi”

2.Dars maqsadi: a)Ta’limiy sohada




        b)Tarbiyaviy sohada




        v)Takomillashuvga yo’naltiruvchi ta’limgacha




        g)O’quvchilarni mustaqil ishlashga o’rgatish




        d)O’quvchilarda milliy istiqlol g’oyalariga sodiqlik ruhini shakllantirish.

3.Darsda yoritilishi lozim bo’lgan asosiy tushuncha va atamalar. Bunda dars bayoni to’liq yoritiladi. Tayanch tushunchalariga quyidagilarni keltirish mumkin. Kushon imperiyasi davrida Buyuk Ipak Yo’li faoliyatining yuksalishi.

4.Dars uchun zarur jihoz va ma’lumot manbalari.

Xaritasi. Buyuk Ipak Yo’lining sxemasi, tarqatma materiallar, shu davrga oid adabiyotlar, plakatlar, qog’oz, yozuv qurollari, audio va video  apparaturalar.

5.Dars jadvali va vaqt taqsimoti quyidagicha belgilanadi:

1.Tashkiliy qism

2.O’tgan darsni so’rash

3.Yangi mavzuni boshlashga xozirlik

4.Yangi mavzuni yoritish

5.Yangi mavzuni mustahkamlash

6.Darsni yakunlash va  baholash

7.Uyga vazifa

Darsni turli xil qolip, xil ko’rinishda o’tish mumkin. Chunki jonli dars jarayonini hech qanaqa qolipga solib bo’lmaydi. U turli sharoitlarda tuzilishi mumkin. Bu to’g’rida biz kelayotgan bobda fikr yuritamiz. Ya’ni darsni an’anaviy va noan’anaviy tarzda olib borish haqida fikrlaymiz.

Bu metodning asosiy vazifasi o’quvchilarning axborotni tanishtirishni tashkil etishidir. O’qituvchi axborot berishni yuzaki so’z ( hikoya ),   matbuot darsliklar,  qo’shimcha mashg’ulotlari  jarayonida darslik ustida ishlashni tashkil etishga quyiladigan ayrim umumdidaktik talablar.

1.Avvalo o’quvchilar darsda mustaqil  o’rganishi uchun kerakli materialni to’g’ri  tanlashi muhim ahamiyatga ega: ma’lumki  o’quvchilar barcha masalalarni o’qituvchilar oldidan tushuntirishsiz o’zlashtiravermaydilar. Ko’p mavzular mutlaqo yangi ma’lumotlarni o’z ichiga olgan va ular umumlashtiruvchi harakterda bo’ladi.

2.Darslik va o’quv kitoblari bilan ishlashdan oldin doimo o’qituvchi mufassal kirish suxbati o’tkazishi shart.

Xulosa

Buyuk Ipak Yo’li qadimda va o’rta asrlarda Sharq va G`arb mamlakatlarining ilk bor o’zaro bog’lagan qit`alararo karvon yo’li hisoblanadi. (mil.av. II-asr mil. XV-a.). Buyuk ipak yo’li atamasi ushbu yo’ldan tashilgan qimmatbaho tovar — Xitoy ipagi bilan bog’liq G`arb mamlakatlari uzoq vaqtgacha ipakchilik sir-asrorlaridan bexabar bo’lishgan.

Buyuk ipak yo’li atamasi qadimda ishlatilmagan. Buyuk ipak yo’lini tarixiy, geografik va madaniy jihatlarini ilmiy o’rganish amalda ko’plab mamlakat olimlari tomonidan XIX asrning 2-yarmidan boshlangan. Uni tadqiq etishga G’arbiy Yevropa, Rossiya va Yaponiya olimlari salmoqli hissa qo’shdilar. Xususan, Yaponiyada «Buyuk ipak yo’li ensiklopediyasi» nashr qilindi. 1877 yilda mashhur nemis olimi Karl Rixtgofen o’zining «Xitoy» nomli yirik ilmiy asarida o’lkan Yevroosiyo materigining turli qismlarini bog’lovchi yo’llar tizimini «Ipak yo’li» deb atagan, keyinchalik «Buyuk ipak yo’li» atamasi qabul qilingan.

Mil. avv. II asrgacha ham Sharq bilan G`arb o’rtasida O’rta Osiyo karvon yo’llari orqali amalga oshirilgan aloqalar mavjud bo’lgan. Bunga Tog’ai Oltoydagi Poziriq qo’rg’onidan topilgan. Kichik Osiyoda tayyorlangan buyumlar, Afg’oniston va O’rta Osiyodan topilgan yunon buyumlari misol bo’lishi mumkin. Iskandar Maquniy (q- Aleksandr) saltanati tuzilishi bilan bu aloqalar to’g’ri yo’lga solingan. Buyuk ipak yo’lining sharqiy qismini barpo etishda Sug`diylar katta rol o’ynaganlar. Iskandar Maqu​niy tomonidan Sug`diyona mamlakati istilo etilishi bilan ko’plab Sug`diylar sharqqa tomon ko’chganlar va Buyuk ipak yo’lining markaziy qismini — O’rta Osiyodan tortib Xitoyning Chanan shahrigacha bo’lgan oraliq masofada savdo faktoriyalari (manzilgohlari) bunyod etganlar. O’z navbatida Xan imperiyasi mil.av. 1-ming yillik oxirida o’z hududini O’rta Osiyo tomon kengaytirish siyosati yurgizib bu yo’nalishga alohida e’tiborini qaratadi va bu yo’l haqida ma’lumot to’plash, ayg’oqchilik va diplomatik maqsadlarida elchi Chjan Szyanni yuboradi. Ammo Suriyadagi O’rta dengizning sharqida joylashgan Giyerapol shahridan Serika (Xitoy)gacha bo’lgan masofa bo’ylab tuzilgan dastlabki batafsil yo’llik makedoniyalik savdogar May Titsian (mil. 100 y.) tomonidan tuzilgan. Bu ma’lumotlar Klavdiy Ptolemeyning «Geo​grafik qo’llanma»sida saqlangan. Pto​lemey esa o’z navbatida bu ma’lumotlarni tarixchi Marinning taxm. 107— 114 yillar oralig’ida yozilgan va bizgacha yetib kelmagan asarlaridan olgan
. 
Ushbu ma’lumotlarga ko’ra, Buyuk ipak yo’li 2 katta qismga bo’lingan Giyerapoldan Toshminor (Toshqo’rg’on)gacha va Toshminordan Serikagacha. Yo’lning O’rta Osiyo qismi Ariya (hokazo. Turkmanistonning janubi va Afgonistonning shimoliy-g’arbida joylashgan qadimgi viloyat)dan boshlangan. Ariyadan yo’l shimolga Marg’iyonadagi Antioxiyaga (Bayramali shahar yaqinidagi ko’hna Marv   shahri   harobasi) ketgan, so’ngra sharqqa burilib Baqtriya (Shimoliy Afg’onistondagi Balx shahri)ga borgan. Bu yerdan yo’l shimol tomon yo’nalib Termiz atrofida Amudaryodan o’tilgan va so’ngra 2 tomonga ketilgan. Birinchisi, shimoli bo’ylab Temir darvoza orqali Marokanda (Samarqand)ga, u yerdan Farg’onaga ketilgan. 2-si, janubi esa Surxondaryo vodiysi bo’ylab komedlarning tog’li o’lkasiga (xoz. Qorategin) olib borgan. Har ikki yo’nalish ham Toshminorga olib borgan. Uni ayrim olimlar Toshkent hududida, boshqalari Olay vodiysida joylashgan deb hisoblaydilar. Toshminordan so`ng yo’l O’rta Osiyo hududidan tashqariga chiqqan, Ergashtom atrofida «savdogarlar qo’nimgoxi» joylashgan, so’ngra yo’l Takla-Makon cho’lidan o’tib Dun’xuanga, so’ngra Xi​toyning qadimgi poytaxti — Chananga olib borgan. Bu yerdan yo’l ehtimol shimoli-g’arbga Koreya va Yaponiyaga ketgan bo’lsa kerak. Mil. V – VIII asrlarda Buyuk ipak yo’lining Yettisuv orqali Choch (Toshkent vohasi), Suti, so’ngra Poykend, Marv bo’ylab Eron Xurosoniga eltuvchi shimoliy qismi muhim ahamiyat kasb etgan. Ayni shu davrda Eron orqali Vizantiyaga ipak olib o’tish taqiqanganligi munosabati bilan Sug`d savdogarlari Vizantiya va Turk xoqonlari vositachiliklarida Sug’d va Xorazmdan Kaspiy dengizini aylanib o’tib, Shimoliy Kavkazdagi dovonlardan oshib Qora dengiz va keyinchalik Konstantinopolgacha olib boruvchi Yangi yo’l tarmog’ini ochadilar. G’arbda yuksak qadrlangan, qiymati jihatidan oltin va kimmatbaho toshlarga tenglashtirilgan ipak vositasida Vizantiya imperatorlari Yevropadan jangchilar yollashgan va qo’shni «varvar» — german va slavyan qabilalarining hukmdorlarini o’z tomonlariga og’dirib olishgan, chunki ipak yo’llarida yanada kuchliroq sanalgan. Ipak bu paytda 3 buyuk davlat: Vizantiya imperiyasi, Sosoniylar Eroni va Buyuk Turk xoqonligi o’rtasidagi iqtisodiy raqobat ob’ektiga aylangan. Biroq, bu «ipak» yo’li aftidan uzoq vaqt mavjud bo`lmagan, chunki  VI asrning 2-yarmida Xitoy ipak ishlab chiqarish bo’yicha monopol huquqan mahkum bo’lgan, asr oxirida esa Vizantiya shu qadar ko’p miqorda ipak yetishtirar ediki, uni Xitoydan keltirishga hech qanday ehtiyoj qolmagan. Vizantiya ipak sanoatini barpo etilishi va uni asta-sekin Zakavkazye va O’rta dengiz mamlakatlariga tarqalishi bilan Buyuk ipak yo’lining tarixi tugaydi. Keyingi asrlarda, ayniqsa mug’ullar saltanati davrida garchand Sharq bilan G`arbni bog’lovchi karvon yo’li mavjud bo’lgani haqida ko’plab dalillarni keltirish mumkin bo’lsa-da, lekin «ipak yo’li» nomini unga shartli ravishda qo’llash mumkin, chunki bu yo’lning ahamiyatini endilikda ipak emas, boshqa tovar va maqsadlar belgilar edi
.

Bitiruv – malakaviy ishidagi maqsad Buyuk Ipak Yo’lining Kushon imperiyasi davridagi faoliyatini o’rganish edi. Ushbu faoliyatni o’rganish uchun dastlab, qadimgi savdo yo’llarining shakllinishi, ularning yo’nalishi haqida ma’lumotlar berilgan.  Bitiruv – malakaviy ishining birinchi bobida bevosita qadimgi savdo yo’llari va Buyuk Ipak Yo’lining shakllanishi o’rganildi. 

Bitiruv – malakaviy ishining ikkinchi bobida Kushonlar imperiyasi davrida Buyuk Ipak Yo’lining faoliyati va Markaziy Osiyo shaharlarining Kushonlar davrida Buyuk Ipak Yo’li xalqaro aloqa tizimidagi ahamiyati o’rganildi. Jumladan, Kushonlar davrida Xitoydan tashqari Hindiston, Rim, Parfiya davlatlari bilan ham iqtisodiy-madaniy aloqalar keng yo’lga quyildi. Markaziy Osiyo — Hindiston aloqalarida katta o’rin tutgan yo’llar bronza -ilk temir davridan boshlab Amudaryoning yuqori oqimlaridan Qobuldaryoning quyi oqimi bo’ylab Peshovardan 30 km. shimoli-sharqda joylashgan Charsaddga olib chiqqan bo’lsa, mil.avv. I asr boshlarida Purushapur (Peshovar) shahriga asos solingandan keyin, Hindiqushdagi Xaydar dovoni orqali o’tuvchi barcha yo’llar bu shahar bo’ylab o’tgan. Fikrimizcha, bu shaharning Kushonlar saltanatining poytaxtiga aylanishida ham uning muhim strategik ahamiyatga ega aloqa yo’llari bo’yida joylashganligi katta ahmiyatga ega bo’lgan edi.

Mintaqamizning Hindiston bilan aloqalarida Shimoliy Baqtriya dastlabki oraliq hudud sifatida katta o’rin tutardi Dalvarzintepadan 1972 yilda topilgan oltin buyumlar ichida Hindistonda yasalgan taqinchoqlarning topilishi Kushonlar davrida O’rta Osiyo — Hindiston aloqalari izchil davom etganligini ko’rsatadi. Qadimgi Xitoy manbalarida, Xususan, Chjan Szyan hisobotida ham Daxya (Baktriya) savdogarlari Shenьdu (Shimoliy Hindiston yoki Kashmir) bilan savdo aloqalari o’rnatganligi, u yerdan mahalliy mahsulotlar bilan birga Szyunda tayyorlanadigan bambuk tayoqlar va Shu yurtida (hozirgi Sichuan) yasalgan (suv o’tlaridan tayyorlangan) arqonlar (xolst) olib kelishi haqida ma’lumot mavjud.

Mintaqmizning Hindiston bilan aloqalari, ayniqsa, Kushonlar davrida davlat diniga aylangan. Budda ta’limotining Baqtriyaga tarqalishi bilan yanada oshdi. Surxon vohasida, Amudaryoning o’ng qirg’og’ida, joylashgan qadimgi Termiz shahri Baqtriya shahridan keluvchi savdo yo’li bo’yidagi birinchi muhim punkt hisoblanardi. Bu yerda antik davr manbalarida qayd etilgan muhim kechuv — "Yunonlar kechuvi"ni nazorat qilib turuvchi bojxona, savdo karvonlariga xizmat qiluvchi tegishli infratuzilmalar mavjud bo’lgan. Termizdan Surxondaryoning Amudaryoga quyilish joyi yaqinida joylashgan yana bir kechuv orqali Sherobod — Temir Darvoza — Oqrabot dovoni yo’nalishi bo’ylab Sug`dshaharlariga ketuvchi yo’l boshlangan.

1987 yil YUNESKO madaniy taraqqiyot bo’yicha BMTning umumjahon dekadasi doirasida «Ipak yo’li — muloqot yo’li» xalqaro dasturini qabul qildi. Bu dastur O’rta Osiyo xalqlari boy madaniy tarixlarini keng qamrovda tadqiq etishni nazarda tutadi. Biroq uning asosiy maqsadi — Sharq bilan G`arb o’rtasida yanada mustahkamroq madaniy va iqtisodiy aloqalar o’rnatish, ushbu buyuk qit’alarda yashovchi ko’p sonli xalqlar o’rtasidagi o’zaro munosabatlarni yaxshilashdan iborat. Ko’plab (30 dan ziyod) xalqaro ilmiy konferensiya va seminarlar o’tkazildi. Buyuk ipak yo’li bo’ylab birgalikda xalqaro ekspeditsiyalar uyushtirildi, kinofilmlar yaratildi, kitoblar, broshyuralar va maqolalar chop etildi, ba’zi arxeologik va me’moriy yodgorliklar ta’mirlandi. Ba’zi bir Sharq mamlakatlarida (Hindiston, Xitoy, O’zbekiston, Shri Ilanka, Yaponiya) Buyuk ipak yo’lini o’rganish bo’yicha maxsus ilmiy inshootlar barpo etilgan. Masalan, BMT va YUNESKO qaroriga ko’ra, Samarqand shahrida Markaziy Osiyo tadqiqotlari xalqaro instituti ochilgan. 1997- yil mayda O’rta Osiyoni Eron bilan bog`lamagan Saraxs — Mashxad temir yo`l uchastkasi qurilishi tugallandi, bu bilan O’rta Osiyo mamlakatlari Fors qo’ltig’iga, Yevropa mamlakatlari esa O’rta Osiyoga chiqish imkoniga ega bo’ldilar. Ilmiy va madaniy dasturlardan tashqari Buyuk ipak yo’lini tiklash bo’yi​cha jahonshumul ahamiyatga ega bo’lgan loyiha amalga oshirilmoqda. Navbatdagi vazifa O’zbekiston va Xitoy o’rtasidagi temir yo`l uchastkasini qurishdir. Mana shu reja amalga oshgudek bo’lsa, Atlantika okeanidan tortib Tinch okeanigacha bo’lgan masofada Buyuk ipak yo’lining «temir yo`l» varianti to’la tiklangan bo’ladi
.

O’zbekistonda Buyuk Ipak yo’lini tiklashga katta e’tibor qaratilmoqda. 1995 yil 2 iyunda O’zbekistan Respublikasi Prezidenti I.A.Karimovning Buyuk Ipak yo’lini qayta tiklashda O’zbekistonning ishtirokini avj oldirish va respublikada xalqaro sayyohlikni rivojlantirish borasidagi chora-tadbirlar to’g’risidagi farmoni e’lon qilindi. 

